
ՆԱԽԱԲԱՆ 

 

 

 Սիրելի’ ընթերցող, ներկայացվող մեթոդական ուղեցույցը կոչված է 

օգնելու ներկա և ապագա հոգեբաններին և մանկավարժներին 

դեռահասության շրջանում գտնվող երեխաների և նրանց ծնողների հետ 

տարվող աշխատանքներում: Գրքում անդրադարձ է կատարվում այս 

տարիքային փուլի ընդհանուր առանձնահատկություններին,  

ներկայացվում է հոգեբանական ախտորոշման իրականացման  համար 

անհրաժեշտ գործիքակազմ, ինչպես նաև տրվում են պատասխաններ 

այնպիսի հարցերի շուրջ, ինչպիսիք են, օրինակ,  այս տներկա պահին:  

արիքային խմբում ընդգրկված երեխաների հետ հոգեշտկող և զարգացնող 

աշխատանքների իրականացման ընթացքում  կիրառվող մեթոդների և 

տեխնիկաների ընտրությունը, հոգեթերապևտիկ տարբեր 

ուղղություններում օգտագործվող տեխնիկաների կիրառման 

առանձնահատկությունները և այլն:  Գրքում ներկայացված են նաև 

դեռահասների ծնողների հետ իրականացվող հոգեբանական 

աշխատանքի համար նախատեսված տեխնիկաներ:  Իսկ հավելվածում 

կարելի է գտնել ինքնաօգնության համար  նախատեսված մի շարք 

զարգացնող քարտեր: 

                            Գլուխ   1․ Դեռահասության շրջանի   հոգեբանական 

առանձնահատկությունները 

1.1 Դեռահասության շրջանի ընդհանուր բնութագիրը 

 

     Հոգեբանական գրականության մեջ ընդունված է համարել, որ 

դեռահասության շրջանն ընդգրկում է երեխայի կյանքի  11-ից մինչև 16 

տարեկաններն ընկած ժամանակահատվածը: Սակայն հարկավոր է նշել, 

որ այս տարիքային շրջաբաժանումը պայմանական է, քանի որ տարբեր 

հեղինակներ, դեռահասության շրջանի տարիքաին սահմանները տարբեր 

կերպ են սահմանում՝ որոշ դեպքերում խոսելով մինչև անգամ 19 

տարեկանի մասին:  Օրինակ,  Շ. Բյուլերը դեռահասության տարիքի 

ժամանակագրական սահմանները բնորոշում է  ըստ սեռական 

հասունացման: Հեղինակը տարանջատում է դեռահասության  շրջանը 

երեք հիմնական փուլերի՝  մինչպուբերտանտ փուլ՝ 11-12 տարեկան, բուն 

դեռահասության փուլ՝ 12-17 տարեկան, պատանեկություն՝ 18-21/23 

տարեկան։ Է. Էրիքսոնի տարիքային պարբերացման մեջ ևս նշվում է 12-

18 տարեկաններն ընկած ժամանակահատվածը։ Հեղինակը նշում է նաև,  

որ դեռահասության շրջանի սահմանները տարբեր են տղաների և 

աղջիկների մոտ՝ աղջիկների դեպքում դեռահասությունն ավելի շուտ է 

սկսվում [13]: Լ. Վիգոտսկին, խոսելով դեռահասության շրջանի մասին, 

նշում է, որ դեռահասի զարգացումը կարող է ընթանալ երկու 

ուղղությամբ՝  բնական և սոցիալական: Բնական զարգացում ասելով՝ 

պետք է հասկանալ օրգանիզմի բիոլոգիական զարգացումը, սեռական 

զարգացումը, սոցիալական զարգացումն իր մեջ ներառում է ուսուցման, 

դաստիարակության և առհասարակ ընդհանուր սոցիալականացման 

խնդիրները: Ընդ որում, ըստ հեղինակի, այս գործընթացները միշտ 

փոխկապակցված են, սակայն դրանք զուգահեռաբար չեն ընթանում: Լ․ 

Վիգոտսկին մեծ նշանակություն էր տալիս  դեռահասի 

հետաքրքրություններին՝ նշելով, որ այդ հետաքրքրություններից է 

որոշակիորեն կախված այն, թե ինչպես դեռահասը կհաղթահարի իր 

առջև ծառացած խնդիրները:  Դեռահասի առջև  այս փուլում մի շարք 

դժվար խնդիրներ են ծառանում՝ ադապտացվել լուրջ 

փոփոխությունների, որոնք տեղի են ունենում ինչպես իր օրգանիզմում, 

այնպես էլ հոգեկանում [3]: Ահա այդ է պատճառը, որ շատ հեղինակներ 

դեռահասության շրջանն անվանում են դժվար և կրիտիկական: Վիճակն 

ավելի է սրվում հատկապես այն դեպքում, երբ դեռահասից պահանջում 

են, որ, որպես դեռևս երեխա, նա  ենթարկվի  ծնողների պահանջներին, 

միևնույն ժամանակ որպես մեծահասակ, ինքնուրույն լինի: Այս ամենը 

հանգեցնում է բազմաթիվ ներքին և արտաքին կոնֆլիկտների: 

Արդյուքնում, շատ դեռահասներ, չկարողանալով հաղթահարել 

դեռահասության շրջանի դժվարությունները, տարբեր բնույթի վարքային  

խանգարումներ են դրսևորում՝ դևիանտ վարք, կախվածություն է 

առաջանում ծխելու, ալկոհոլի, թմրանյութերի հանդեպ, ի հայտ են գալիս 

տագնապային խանգարումներ, անվստահություն, հուզական 

անկայունություն և այլն:  Բացի այդ, դեռահասության շրջանում տեղի են 

ունենում նաև ֆիզիոլոգիական փոփոխություններ` հորմոնալ 

փոփոխություններ, ակտիվանում է քրտնագեղձերի աշխատանքը, 

փոխվում է ձայնը, ավելանում է մաշկի մազածածկույթը, պոլյուցիա է 

դրսևորվում տղաների, մինստրուացիա` աղջիկների շրջանում, 

ակտիվանում է կաթնագեղձերի աշխատանքը, դեմքին, մեջքին, 

կրծքավանդակի հատվածում   բշտիկներ են առաջանում,  հաճախակի 

գլխապտույտներ են լինում և այլն(տես` Աղյուսակ 1)[9]:  

Տղաների դեպքում Աղջիկների դեպքում 

Հորմոնալ փոփոխոթյունների 

պատճառով ակտիվանում է 

քրտնագեղձերի աշխատանքը 

 

Հորմոնալ փոփոխոթյունների 

պատճառով ակտիվանում է 

քրտնագեղձերի աշխատանքը 

Կոնքերի լայնությունը  գերակայում է 

ուսերի լայնությանը 

 

Ուսերի լայնությունը գեակայում է 

կոնքերի լայնությանը 

Փոխվում է ձայնը 

 

Ավելանում է մազածածկույթը 

Պոլյուցիա է դրսևորվում 

 

Մինստրուացիա է դրսևորվում 

 Ակտիվանում է կաթնագեղձերի 

աշխատանքը 

 

Դեմքին, մեջքին, կրծքավանդակի 

հատվածում   բշտիկներ են առաջանում  

 

Դեմքին, մեջքին, կրծքավանդակի 

հատվածում   բշտիկներ են 

առաջանում 

Հաճախակի գլխապտույտներ Հաճախակի գլխապտույտներ 

Աղյուսակ 1 

1.2     Սոցիալ-հոգեբանական փոփոխությունները դեռահասության 

շրջանում 

    Ինչպես արդեն նշվեց, դեռահասության շրջանը մանրամասն 

ուսումնասիրվել է տարբեր հեղինակների կողմից, Ժան Ժակ Ռուսսոն 

առաջիններից էր, ով անդրադարձավ դեռահասության շրջանին՝ այն 

անվանելով երկրորդ  ծննդյան շրջան: Հեղինակն առանձնացրեց 

դեռահասության շրջանին բնորոշ երեք հիմնական բնութագրիչներ՝  

 Հուզական կոնֆլիկտների և անկայունության շրջան 

 Կենսաբանական և սոցիալական փոփոխություններ 

 Ռեկապիտուլյացիայի սկզբունք (դեռահասը կրճատ ձևով անցնում է 

և վերապրում է իր կյանքի նախորդ փուլերը) 

Ժ. Պիաժեի կողմից առաջարկված ռեկապիտուլյացիայի սկզբունքի 

գաղափարը շարունակեց Ս. Հոլլը, ով խոսեց նաև այն մասին, որ 

դեռահասներին բնորոշ է  զգացմունքների ամբիվալենտությունը, որպես 

օրինակ, հեղինակը նշում է՝ 

 Գերուրախ վիճակը կարող է անմիջապես փոխարինվել 

տխրությամբ 

 Էգոիզմը կարող է հեշտությամբ փոխարինվել ալտրուիզմով 

 Բարձրակարգ բարոյական գաղափարները՝ ցածրակարգ 

ձգտումներով 

 Շփվելու ձգտումը կարող է փոխարինվել առանձնանալու մոլուցքով 

 Հետաքրքրասիրությունը՝ անտարբերությամբ և այլն[10]։ 

   Է, Շպրանգերը նշում է, որ բացասական հույզերի հաղթահարումը 

հնարավոր է  սիրային ապրումների և նոր ձգտումների միջոցով: Ըստ 

հեղինակի` դեռահասության  շրջանը կարող է ընթանալ մի քանի ձևով  

 Առաջին ձևը բնորոշվում է ճգնաժամային դրսևորումներով, 

նեգատիվիզմի բարձր մակարդակով և կոնֆլիկտայնությամբ, այս 

փուլի ավարտը նշանավորվում է որպես երկրորդ ծնունդ, որի 

արդյունքում նոր <<ես>> է ձևավորվում 

 Երկրորդ ձևն  ընթանում է ավելի հանգիստ, փուլ առ փուլ, այս 

դեպքում դեռահասի հասունացումը չի հանգեցնում անձնային լուրջ 

փոփոխությունների 

 Երրորդ ձևի հիմքում ընկած է  դեռահասի ակտիվությունը, երբ 

դեռահասը կարողանում է ինքնուրույն պատասխանատվություն 

կրել իր արարքների համար, ակտիվ կյանք է վարում:  

  Դեռահասության ճգնաժամն ամենաուսումնասիրված տարիքային 

ճգնաժամերի թվին է պատկանում: Ճգնաժամի  վերաբերյալ առկա 

տեսություններն ամփոփ ձևով ներկայացնում է Ս․ Խուդոյանը՝ 

շեշտադրելով, որ  որպես ճգնաժամի առաջացման հիմնական 

գործոններ շատ հեղինակներ տեսնում են սեռական հասունացման 

և ինքնագիտակցության արթնացման գործոնները[1]։ Հարկ է նշել, 

որ որոշ դեպքերում, ճգնաժամային փուլում ի հայտ եկող 

խնդիրներին ավելի արագ և ճիշտ լուծում տալու նպատակով, 

անհրաժեշտ է  դիմել մասնագետի օգնությանը:  

Ո՞ր դեպքերում է անհրաժեշտ դիմել մասնագետի օգնությանը 

 Երբ դեռահասը սկսում է օգտագործել ալկոհոլ, թմրանյութեր, կամ 

ցուցաբերում է հակասոցիալական վարք  

 Երբ դեռահասն ամբողությամբ ընկղմված է իր երևակայական 

աշխարհում, նրա համար իրականություն գոյություն չունի 

 Երբ դեռահասի մոտ սուիցիդալ մտքեր են ի հայտ գալիս 

 Երբ առկա են անկանոն սեռական կապեր 

 Երբ դեռահասը չափազանց շատ է հետաքրքրվում հակառակ 

սեռով, ինչը խանգարում է ուսմանը, ընտանեկան 

փոխհարաբերություններին և այլն:    

  Դեռահասության շրջանում զարգանում են նաև իմացական 

գործընթացները, հատկապես  փոփոխություններ են տեղի ունենում 

մտածողության ոլորտում, Ժ․ Պիաժեն խոսում է ֆորմալ 

օպերացիոնալ մտածողության մասին, երբ դեռահասն արդեն 

կարողանում է ձևակերպել վարկածներ, ստուգել դրանք, քննարկել 

իրար հակասող գաղափարները բացահայտել դրանց միջև առկա 

կապերն ու տարբերությունները: Կարևոր է նաև այն, որ այս 

փուլում դեռահասի մոտ զարգանում է նաև պլանավորման 

կարողությունը, դեռահասն ավելի լավ է կարողանում ծրագրավորել 

իր ապագան, քան ավելի ցածր տարիքի երեխաները:  Այս 

տարիքում բուռն զարգացում է ապրում նաև երևակայությունը, ինչը 

դրսևորվում է, երբեմն, նրանով, որ դեռահասը սկսում է ակտիվ 

ստեղծագործել՝ գրել բանաստեղծություններ, պատմվածքներ, 

զբաղվել նկարչությամբ և այլն, զարգանում են նաև հիշողությունն 

ու ուշադրությունը, դեռահասը կարողանում է տևական ժամանակ 

կենտրոնացված պահել ուշադրությունը։ 

 Այսպիսով, դեռահասության շրջանը մարդու կյանքի 

կարևորագույն փուլերից է, որը դրսևորվում իմացական ոլորտի 

զարգացմամբ և հուզակամային ոլորտի բուռն փոփոխություններով։ 

Հաշվի առնելով այս հանգամանքը և դեռահասության փուլում 

հոգեախտորոշման, հոգեշտկող և զարգացնող աշխատանքների 

կարևոր դերն ու նշանակությունը` հաջորդիվ գրքում կներկայացվի 

այդ աշխատանքերի իրականացման համար անհրաժեշտ 

գործիքակազմ [10]։  

Գլուխ 2. Դեռահասների  հոգեախտորոշում 

2.1 Հոգեախտորոշման փուլերը 

 

  Հոգեախտորոշիչ աշխատանքների իրականացումը ենթադրում է 

որոշակի փուլային  հաջորդականություն.  

  առաջին հերթին հարկավոր է երեխայի վերաբերյալ  լրացուցիչ 

ինֆորմացիա հավաքագրել (անամնեզ)   

  այնուհետև ընտրել այն գործիքակազմը, որով պետք է 

իրականացնել ախտորոշումը և կիրառել այն  

 Մշակել համապատասխան խորհուրդներ՝ ելնելով  ստացված 

արդյունքների վերլուծությունից : 

Անամնեստիկ հարցարանը սովորաբար լրացնում է երեխայի մայրը։ 

Հարցարանն ուսումնասիրելու արդյունքում հոգեբանն առանձնացնում է 

այն գործոնները, որոնք կարող էին ազդել երեխայի զարգացման վրա։  

Ստորև ներկայացնում ենք նմանատիպ հարցարանի կազմման սխեմա, 

որը կազմվել է Գ․ Բուրմենսկայի կողմից։ 

 Երեխայի անկետայի տվյալները, տեղեկություն ընտանիքի մասին։  

Ծննդյան օր, ամսաթիվ, տարիքը հետազոտության ընթացքում։ 

Ընտանիքի անդամների թիվը, կազմը, աշխատանքային ոլորտները, 

ինչպես նաև այն մարդկանց վերաբերյալ տվյալներ, ովքեր 

անմիջականորեն զբաղվում են երեխայի դաստիարակության 

հարցերով։ Ընդհանուր տեղեկություն ապրուստի պայմանների 

վերաբերյալ։ 

 Պերինատալ փուլի առանձնահատկությունների վերաբերյալ 

տեղեկություն։ Մինչծննդյան և հետծննդյան փուլերի վերաբերյալ 

ընդհանուր տեղեկություն։ Երեխայի կամ մոր մոտ առողջական 

վիճակի հետ կապված ռիսկային գործոնների առկայության մասին 

տեղեկություն։    

 Հետզոտության պահին երեխայի առողջական վիճակի մասին 

տեղեկություն։  Վիրահատությունների, քնի 

առանձնահակությունների, տրավմաների վերաբերյալ 

ինֆորմացիա։   

 Որտե՞ղ և ու՞մ կողմից է դաստիարակվել երեխան` ծննդյան պահից 

սկսած։ Հաճախե՞լ է մանկապարտեզ, թե` ոչ, սովորում կամ 

սովորե՞լ է դպրոցում, թե`ոչ։ Ինչպե՞ս է հարմարվել այդ 

հաստատություններում։ 

 Զարգացումը մանկության և վաղ մանկության փուլում՝ մինչ երեք 

տարեկան։ Մոտորիկայի զարգացման առանձնահատկությունները, 

սենսոմոտորիկան, ե՞րբ է սկսել նստել, քայլել, խոսել և այլն, 

առարկայական գործողություններ արե՞լ է, թե`ոչ, վարքի մեջ ի՞նչ 

դժվարություններ են նկատվել, ի՞նչ խաղեր է խաղացել։  

 Երեխայի զարգացումը նախադպրոցական տարիքում։ Հիմնական 

հետաքրքրությունները, սիրելի խաղերը, սիրե՞լ է արդյոք նկարել, 

հեքիաթներ լսել, հեռուստահաղորդումներ դիտել, ինչպիսի՞ն են 

եղել հասակակիցների հետ հարաբերությունները, ընտանիքի 

անդամների հետ հաարբերությունները։ Բնորոշ կոնֆլիկտները և 

դրանց դրսևորման հաճախականությունը, հաճախե՞լ է, արդյոք, 

ինչ-որ խմբակներ։  

 Երեխայի զարգացումը կրտսեր դպրոցական տարիքում։ Ո՞ր 

տարիքում է ընդունվել դպրոց, հեշտ է հարմարվել, թե`ոչ։ Ի՞նչ 

բնույթի ուսումնական հաստատություն է հաճախել։ Դասարանի, 

դպրոցի փոփոխություն եղե՞լ է, ինչպիսի՞ առաջադիմություն է 

ցուցաբերել, որո՞նք են եղել սիրելի ու ոչ սիրելի առարկաները, 

ինչպիսի՞ն են եղել հարաբերությունները դասընկերների, 

ուսուցիչների  հետ։ 

 Զարգացումը դեռահասության շրջանում` ֆիզիկական զարգացման 

առանձնահատկությունները, հետաքրքրությունների 

փոփոխություն նկատվե՞լ է, թե՝ ոչ, ընտանիքի անդամների, 

հասակակիցների հետ հարաբերությունների 

առանձնահատկությունները։ 

 Երեխայի կյանքից կան էլի ավելացնելու բաներ, որոնց մասին չի 

խոսվել, թե` ոչ[2]: 

2․2 Դեռահասի իմացական գործընթացների զարգացվածության 

մակարդակի ախտորոշում 

20 բառ 

Մ․ Գ․ Բարխատովա  

Նպատակ- մտապահման առանձնահատկությունների ախտորոշում 

Տարիք- 8-15 տարեկան 

Հետազոտվողին մտապահման համար առաջարկվում է 20 բառ՝ 10 

կոնկրետ, 10 վերացական՝ գնդակ, խղճահարություն, փայտիկ, 

ավտոմեքենա, քրքիջ, թշնամություն, գրչաման, կատու, թարմություն, 

զանգ, երջանկություն, տվյալ, ճագար, ամիս, տխրություն, գլխարկ, 

գազար, քամի, ուրախություն։  

Մտապահման ընթացքում  երեխան պետք է կարդա այս շարքը 8 անգամ։ 

Ամեն անգամ կարդալուց հետո պետք է կրկնի այն բառերը, որոնք 

մտապահել է, հերթականությունը կարևոր չէ։ Բոլոր փորձերն 

ավարտելուց հետո հետազոտվողին հարցնում ենք, թե ինչ սկզբունքով էր 

փորձում մտապահել  բառերը։  

Արդյունքների վերլուծություն և մեկնաբանություն 

Հաշվում ենք ճիշտ պատասխանած բառերի քանակը 1-ին և 8-րդ անգամ 

կրկնելուց հետո: 

Քանակական վերլուծություն - միջին գնահատական 

 Տարիք 1-ին անգամ 8-րդ անգամ 

8-9 տարեկան 5 13 բառ 

11-12 տարեկան 7 16բառ 

14-15 տարեկան 8 17բառ 

Որակական վերլուծություն - հաշվի ենք առնում երեխայի՝ 

թեստավորման վերջում տրված պատասխանները, կապված այն հարցի 

հետ, թե ինչ սկզբունքով էր փորձում մտապահել բառերը։ 

Մտապահման նորմատիվներ (8-9 տարեկան) 

Զարգացման ցածր մակարդակ- որևէ սկզբունք չի կիրառվում, 

մեխանիկորեն փորձում է մտապահել: 

Միջին մակարդակ- մեխանիկորեն փորձում է մտապահել՝ մտքում և 

բարձրաձայն կրկնելու միջոցով։ 

Բարձր մակարդակ- դասակարգման և խմբավորման մեխանիզմներ է 

կիրառում՝  

օրինակ, ըստ վերջավորությունների, իմաստի և այլն՝ թարմություն, 

ուրախություն, տխրություն։ 

Մտապահման նորմատիվներ (11-15 տարեկան) 

Ցածր մակարդակ- մեխանիկական մտապահում: 

Միջին մակարդակ- բարդ բառերը հիշելու համար ֆորմալ խմբավորման 

մեթոդն է օգտագործում, օրինակ, ամիսը տխուր փայլում է և այլն: 

Մտապահում է պարզապես հերթականությունը հիշելով, դասակարգման 

տարբեր սկզբունքներ կիրառելով։ 

Բարձր մակարդակ- բացի մեխանիկականից նաև տրամաբանական 

վերլուծություններ է կատարում՝ բառերի տրամաբանական խմբավորում՝ 

սկզբում առարկաները, հետո, հատկությունները, իմաստային 

խմբավորում՝  տխուր եմ, որ գրչամանս ընկավ ավտոմեքենայի տակ, 

խմբավորում պատմություն հորինելու միջոցով [27]։ 

Քանակական հարաբերակցություն 

Նպատակ- տրամաբանական մտածողության մակարդակի ախտորոշում 

Տարիք- 11 տարեկանից բարձր 

Հետազոտվողին առաջարկվում է 18 տրամաբանական խնդիր։ 

Յուրքանչյուրն իր մեջ պարունակում է 2 տրամաբանական հղում, որտեղ 

տառերը որոշակի թվային հարաբերակցության մեջ են ներկայացված։ 

Անհրաժեշտ է կատարել վերլուծություն և որոշել, թե վերջում նշված 

տառերից, որն է մեծ, որն է փոքր։ Առաջադրանքը կատարելու համար 

տրվում է 5 րոպե։ 

1.  

А –ն Б –ից մեծ է  9 անգամ 

Б –ն В –ից  4 անգամ 

В  А (> <-ո՞ր նշանն է պետք 

այստեղ դնել ) 

2.  

А –ն  Б –ից փոքր է 10 անգա,  

Б –ն  В –ից 6 անգամ է փոքր 

А  В (> <-ո՞ր նշանն է 

պետք այստեղ դնել ) 

 

    3․  

 А-ն Б ից մեծ է  3 անգամ 

Б –ն փոքր է  В –ից 6 անգամ 

              В  А  

4․  

 А-ն Б –ից մեծ է 4 ագամ  

Б-ն փոքր է В –ից 3 անգամ 

В  А  

 

5.  

А –ն փոքր է  Б-ից  3 անգամ  

Б –ն մեծ է  В –ից 7 անգամ 

А  В  

 

6.  

А –ն  մեծ է Б –ից 9 անգամ 

Б –ն  մեծ է В –ից 12 անգամ 

В  А  

7.  

А –ն մեծ է Б-ից 6 անգամ 

Б –ն մեծ է В –ից 7 անգամ 

А  В 

 

8.  

А –ն փոքր է  Б –ից 3 անգամ 

Б –ն մեծ է В –ից 5 անգամ 

В  А  

 

9.  

А փոքր է  Б –ից 10 անգամ  

Б –ն մեծ է В –ից 3 անգամ 

В  А  

 

10.  

А-ն փոքր է  Б –ից 2 անգամ 

Б –ն մեծ է  В –ից 8 անգամ 

А  В  

 

11.  

А-ն փոքր է Б –ից 3 անգամ  

Б-ն մեծ է  В-ից 4 անգամ 

В  А  

 

12.  

А –ն մեծ է Б –ից 2 անգամ 

Б –ն փոքր է  В-ից 5 անգամ 

А  В  

 

13.  

А –ն փոքր է Б-ից 5 անգամ  

Б –ն մեծ է  В –ից 6 անգամ 

14.  

А –ն փոքր է Б –ից 5 անգամ 

Б –ն մեծ է В –ից 2 անգամ 

А  В  

2.  

15.  

А –ն մեծ է Б –ից 4 անգամ 

Б –ն փոքր է  В-ից 3 անգամ 

В  А  

 

16.  

А փոքր է  Б –ից 3 անգամ 

Б մեծ է  В –ից 2 անգամ 

А  В  

17.  

А –ն մեծ է Б –ից 4 անգամ  

Б –ն փոքր է  В –ից 7 անգամ 

В  А 

18.  

А –ն մեծ է  В –ից 3 անգամ 

Б –ն փոքր է  В –ից 5 անգամ 

А  В 

 

Արդյունքների վերլուծություն 

Յուրաքանչյուր ճիշտ պատասխանի համար տրվում է 1 միավոր։ 

Տրամաբանական մտածողության ցածր մակարդակ- 0-8 միավոր 

Միջին մակարդակ - 9-10 միավոր 

Բարձր մակարդակ- 11-ից բարձր միավոր 

Ճիշտ պատասխաններն են  

 1. B<А, 2. A<В, 3. В>А, 4. В<А, 5. А>В, 6. В>А, 7. А>В, 8. В<А, 9. В>А, 10. 

А>В, 11. В<А, 12. А<В, 13. В<А, 14. А<В, 15. В<А, 16. А<В, 17. В>А, 18. А>[4, 

էջ 173-174]: 

Օպերատիվ հիշողության մակարդակի ախտորոշում 

Նպատակը- օպերատիվ հիշողության մակարդակի ախտորոշում  

Տարիք- 10 տարեկանից բարձր 

Հետազոտվողը պետք է  4 րոպեի ընթացքում նայի а, б, в, г, д, е, ж, з, и, к 

տառերով նշանակված երկրաչափական պատկերներին, որից հետո, 

փակելով նկարի վերնամասը՝ ներքևում գտնի նույն երկրաչափական 

պատկերներին նման պատկերները՝ դրանք նշելով համապատասխան 

տառով։ 

Արդյուքների վերլուծություն 

Յուրաքանչյուր ճիշտ պատասխան գնահատվում է 1 միավոր: 

Օպերատիվ հիշողության շատ բարձր մակարդակ- 9 միավոր, բարձր 

մակարդակ- 7-8 միավոր, միջին մակարդակ-4-6, ցածր-2-3, շատ ցածր-1: 

Ճիշտ պատասխաններն են- а - 9, б - 18, в - 25, г - 11, д - 13, е - 19, ж - 21, з - 

28, и - 20, к - 29[16, էջ  129 – 131]: 

Ասոցիատիվ շղթայի թեստ 

Նպատակ -   խոսքամտածական գործընթացների զարգացվածության 

մակարդակի ախտորոշում 

Տարիք -   10  տարեկանից բարձր 



20 
 

Հրահանգ- մեկ րոպեի ընթացքում գրեք ցանկացած բառ, որ կգա ձեր 

մտքին։ Մի նայեք, թե ինչ կա ձեր շրջապատում ու մի թվարկեք 

շրջապատող առարկաները:  Գրելու արդյունքում կստացվի ասոցիատիվ 

շղթա, որը բաղկացած է առանձին բառերից։ Անկախ հետազոտվողի 

կամքից` այդ բառերը կարելի է միավորել առանձին սեմանտիկ խմբերի՝ 

բույների մեջ։  Բույների քանակը կարող է տարբեր լինել, դա կախված է 

անձնային առնաձնահատկություններից։ Կարող է անգամ այնպես 

ստացվել, որ մի բույնի մեջ ընդգրկված լինեն բոլոր բառերը, օրինակ՝ 

<<երգ, ձայն, լսել․․․>>՝ բույնը կլինի երաժշտությունը, կարող են նաև փոքր 

շղթաներ լինել։  

 Արդյունքների վերլուծություն 

Արդյունքների վերլուծության ընթացքում անհրաժեշտ է  

 Հաշվել ասոցիատիվ շղթայի երկարությունը՝ քանի բառից է 

կազմված 

 Հաշվել բույների քանակը, տրամաբանորեն կապել իրար նման 

բառերը 

 Սեմանտիկ բույների քանակը հաշվել՝ ընդհանուր բառերի քանակը 

բաժանելով  բույների քանակին 

 Անուններ տալ սեմանտիկ բույներին 

 

Փորձի 

համարը 

Բառերի 

քանակը 

Բույների 

քանակը 

Բույների 

անունները 

Առողջ ու ակտիվ մարդը մեկ րոպեում սովորաբար կարողանում է գրել 

19-21 բառ։ Խոսքամտածական խնդիրների դեպքում՝ 10 բառ, 35-40 բառի 

դեպքում՝ գերակտիվ խոսքամտածական գործընթացների մասին կարելի 

է խոսել։ Նորման  3-4 բույնի առկայությունն է, միջին մակարդակը՝ 5-6 

[9,էջ 310-327]։ 

2.3  Դեռահասի անձնային հատկանիշների ախտորոշում 

 

Այլ մարդկանց հանդեպ դրական նախատրամադրվածության սանդղակ  

Դ. Քեմբլ 

 Ուշադիր կարդացեք սանդղակում ներկայացված պնդումները, եթե 

կկարծեք, որ ներկայացված զույգ պնդումներից որևէ մեկը 

համապատասխանում է ձեր` այլ մարդկանց վերաբերյալ ունեցած 

պատկերացումներին, նշեք դրանցից մեկը:  

1. A. Մարդը կարող է վստահել այլ մարդկանց 

B. Այլ մարդուն վստահելն անվտանգ չէ, քանի որ քեզ կարող են 

օգտագործել սեփական շահերի համար 

2. A. Ավելի հավանական է, որ մարդիկ կօգնեն միմյանց, քան 

կվիրավորեն 

B. Մեր օրերում դժվար է գտել ինչ-որ մեկին, ում կարելի է  լիովին 

վստահել 

3. A Երբ մարդ աշխատում է ուրիշների համար, դա կարող է 

վտանգավոր լինել 

B Ընկերներն ու գործընկերները ապահովության երաշխիք են 

4. A. Այլ մարդկանց հանդեպ հավատը մեր օրորում գոյատևման 

համար կարևոր է 

B. Այլ մարդկանց վստահելը նույնն է, թե անհաջողություններ 

փնտրել 

5. A Եթե ծանոթ մարդը պարտք է խնդրում, ավելի լավ է որևէ ձև գտնել 

և մերժել 

B Մեր կյանքի ամենալավ կողմերից մեկը այլ մարդկանց օգնելու 

ընդունակությունն է 

6. A <<Պայմանավորվածութունը գումարից կարևոր է>> կանոնը մեր 

օրերում գերակա կանոններից է 

B Մեր օրերում հարկավոր է ձգտել այնպես անել, որ բոլորը գոհ 

մնան, անկախ քո սկզբունքներից 

7. A Անհնար է սեփական ուժերից վեր որևէ բան անել 

B Այնտեղ, որտեղ կա կամք, կա նաև արդյունք 

8. A. Գործնական հարաբերություններում ընկերությանը տեղ չկա 

B. Գործնական հարաբեությունների հիմնական իմաստը միմյանց 

օգնելու մեջ է 

Արդյունքների վերլուծություն 

Եթե փորձարկվողի պատասխանը համապատասխանում է բանալու 

պատասխանի հետ, նա ստանում է 1 միավոր, եթե ոչ` 0: 

Բանալի 

1 – А, 2 – А, 3 – В, 4 – А, 5 – В, 6 – А, 7 – В, 8 – В.  

Միավորերը գումարվում են իրար: 

4 միավոր և ավելի քիչ – ուրիշների հանդեպ դրական 

նախատրամադրվածության ցածր մակարդակ  

4–8 միավոր– ուրիշների հանդեպ դրական նախատրամադրվածության 

միջին մակարդակ  

8 միավոր և ավելի – ուրիշների հանդեպ դրական 

նախատրամադրվածության բարձր մակարդակ  

Վստահության սանդղակ 

Մ. Ռոզենբերգ 

Ուշադի’ր կարդացեք սանդղակում ներկայացված պնդումները, եթե 

կկարծեք, որ ներկայացված զույգ պնդումներից որևէ մեկը 

համապատասխանում է ձեր` այլ մարդկանց վերաբերյալ ունեցած 

պատկերացումներին, նշեք դրանցից մեկը:  

1. Ի՞նչ եք կարծում, մարդկանց մեծամասնությանը կարելի՞ է 

վստահել, թե՞ պետք է զգույշ լինել 

A. Կարելի է վստահել 

B. Պետք է զգուշավորություն ցուցաբերել 

2. Կարելի՞ Է ասել, որ մարդիկ ավելի շատ ձգտում են օգտակար 

լինել ուրիշներին, թե մտածում են միայն իրենք իրենց մասին: 

A. Ձգտում են օգտակար լինել ուրիշներին 

B. Մտածում են միայն իրենց մասին 

3. Ի՞նչ եք կարծում մարդկանց մեծամասնությունը կփորձե՞ր ձեզ 

խաբել, եթե հնարավորություն ընձեռնվեր 

A. Կփորձեին խաբել, եթե նման հնարավորություն ընձեռնվեր 

B. Ազնվություն կցուցաբերեին 

Արդյունքների վերլուծություն 

Եթե փորձարկվողի պատասխանը համապատասխանում է բանալու 

պատասխանի հետ, նա ստանում է 1 միավոր, եթե ոչ` 0: 

Բանալի 

C. 1 – А, 2 – А, 3 – В 

Միավորները գումարվում են իրար 

 0–1 միավոր – վստահության ցածր մակարդակ 

 2 միավոր  – վստահության միջին մակարդակ  

3 միավոր և ավելի – վստահության բարձր մակարդակ 

Թշնամության սանդղակ 

Վ. Կուկ, Դ. Մեդլեյ 

Ուշադիր կարդացեք հարցարանում ներկայացված պնդումները: Ըստ 

ներկայացված բլանկի, յուրաքանչյուր հարցի դիմաց գրեք 

համապատասխան միավորը` կախված նրանից, թե որքանով է նշված 

պնդումը համապատասխանում Ձեր պատկերացումներին: 

Սովորաբար Հաճախ Երբեմն Ժամանակ առ 

ժամանակ 

Հազվադեպ Երբեք 

6 5 4 3 2 1 

1. Ես հաճախ եմ հանդիպում մարդկանց, ովքեր կարծում են, որ 

իրենք չափազանց հմուտ են, թեպետ դա այդպես չի 

2. Ես հաճախ ստիպված եմ լինում կատարել այն մարդկանց 

հրահանգները, որոնք ավելի քիչ բան գիտեն, քան` ես 

3. Շատ մարդկանց կարելի է մեղադրել անբարո վարքի համար 

4. Շատ մարդիկ չափազանցնում են իրենց անհաջողությունները, 

որպեսզի օգնության և խղճահարության արժանանան 

5.  Երբեմն ստիպված եմ լինում կոպտել այն մարդկանց, ովքեր 

այդքան էլ ազնիվ չեն գտնվել իմ հանդեպ 

6. Շատ մարդիկ ընկերներ են ձեռքբերում, քանի որ ընկերները 

կարող են իրենց որևէ հարցում օգնել 

7. Հաճախ անհրաժեշտություն է առաջանում շատ ջանքեր 

գործադրել, այլ մարդկանց սեփական ճշմարտացիությունն 

ապացուցելու համար 

8. Մարդիկ հաճախ են ինձ հիասթափեցրել 

9. Ավելի հաճախ մարդիկ պահանջում են, որ հարգեն իրենց 

իրավունքները, քան իրենք են հարգում ուրիշներինը 

10.  Մարդկանց մեծամասնությունը չի խախտում օրենքը, 

որպեսզի չպատժվի 

11.  Մարդիկ անազնիվ ճանապարհների են դիմում` օգուտ 

ստանալու համար 

12.  Կարծում եմ, որ շատ մարդիկ օգտագործում են սուտը, 

որպեսզի առաջ գնան 

13.  Կան մարդիկ, որոնց այնքան չեմ սիրում, որ ուրախանում եմ 

վերջիններիս անհաջողություններով 

14.  Հաճախ հրաժարվում եմ իմ սկզբունքներից, որպեսզի 

առավելության հասնեմ իմ թշնամու հանդեպ 

15.  Եթե ինձ հետ վատ են վարվում, ես անպայման համարժեք 

պատասխան եմ տալիս 

16. Որպես կանոն մինչև վերջոմ պնդում եմ իմ տեսակետը 

17. Իմ տան որոշ անդամներ սովորություններ ունեն, որոնք ինձ 

նյարդայնացնում են 

18.  Միշտ չէ, որ հեշտութամբ համաձայնվում եմ ուրիշների 

տեսակետների հետ   

19. Ոչ մեկին չի հետաքրքրում, թե ինչ է քեզ հետ կատարվում 

20. Ավելի ապահով է ոչ մեկին չհավատալը 

21.  Կարող եմ ինձ ընկերական պահել այն մարդկանց հետ, ովքեր 

իմ կարծիքով սխալ են վարվում 

22.  Շատ մարդիկ խուսափում են այնպիսի իրավիճակներից, երբ 

պետք է օգնել ուրիշներին 

23. Ես չեմ դատապարտում այն մարդկանց, ովքեր փորձում են 

յուրացնել ամեն հնարավոր բան 

24. Ես չեմ մեղադրում մարդուն այն բանի համար, որ նա 

օգտագործում է այլ մարդկանց` սեփական շահերի համար 

25. Բարկանում եմ, երբ ինձ գործից կտրում են 

26. Ինձ դուր կգար, որ հանցագործին պատժեին իր կատարած 

հանցագործության համար 

27. Փորձում եմ չթաքցնել իմ վատ տեսակետը այլ մարդկանց 

վերաբերյալ 

Արդյունքների վերլուծություն և մեկնաբանություն 

Ցինիզմի սանդղակ – հարկավոր է գումարել այս հարցերի  1, 2, 3, 4, 6, 7 9, 

10, 11, 12, 19, 20, 22 պատասխանների գումարները:  

65 միավոր և ավելի – բարձր ցուցիչ, 40–65 միավոր – միջին ցուցիչ, 

հակում բարձրի; 25–40 միավոր – միջին ցուցիչ, հակում ցածրի, 25 

միավոր և ավելի քիչ – ցածր ցուցիչ 

Ագրեսիայի սանդղակ – - հարկավոր է գումարել այս հարցերի  5, 14, 15, 

16, 21, 23, 24, 26, 27 պատասխանների գումարները: 

 45 միավոր և ավելի – բարձր ցուցիչ ; 30–45 միավոր – միջին ցուցիչ, 

հակում բարձրի; 15–30 միավոր – միջին ցուցիչ, հակում ցածրի; 15 

միավոր և ավելի քիչ – ցածր ցուցիչ 

Թշնամության սանդղակ –  հարկավոր է գումարել այս հարցերի   8, 13, 17, 

18, 25. 25  պատասխանների գումարները:  

25 միավոր և ավելի – բարձր ցուցիչ, 18–25 միավոր – միջին ցուցիչ, հակում 

բարձրի; 10–18 միավոր – միջին ցուցիչ, հակում ցածրի; 10 միավոր և 

ավելի քիչ – ցածր ցուցիչ[5]: 

Միայնության սուբյեկտիվ զգացման ախտորոշման մեթոդիկա 

Դ. Ռասսել, Մ. Ֆերպոսոն 

Կարդացեք պնդումները և պատասխանեք`  հաճախ,  երբեմն, 

հազվադեպ, երբեք տարբերակներից որևէ մեկը:   

 Արդյունքների վերլուծության փուլում – հաճախ տրված 

պատասխանների թիվը բազմապատկվում է երեքով, երբեմն տրված 

պատասխանների գումարը` երկուսով, հազվադեպ` բազմապատկվում է 

մեկով, երբեքը` զրոյով: Բոլոր միավորները գումարվում են իրար:  

Առավելագույնը հնարավոր է հավաքել 60 միավոր:  

 40 - 60 միավոր- միայնակության զգացման  բարձր մակարդակ 

20 - 40  միավոր— միայնության զգացման միջին մակարդակ 

 0 - 20  միավոր— միայնության զգացման ցածր մակարդակ  

Պնդումներ 

1. Ես դժբախտ եմ, քանի որ շատ բաներ միայնակ եմ անում 

2. Չկա որևէ մեկը, ում հետ կարող եմ խոսել 

3. Ինձ համար անտանելի դժվար է այսքան միայնակ լինելը 

4. Ես շփման կարիք ունեմ 

5. Ես զգում եմ, որ ինձ իրոք ոչ ոք չի հասկանում 

6. Երբեմն սպասում եմ, որ մարդիկ կզանգեն կամ կգրեն ինձ 

7. Չկա որևէ մեկը, ում կարող եմ դիմել 

8. Ես այս պահին այլևս ոչ մեկի հետ մտերիմ չեմ 

9. Ինձ շրջապատողները չեն կիսում իմ հետաքրքրություններն ու 

գաղափարները 

10. Ես ինձ լքված եմ զգում 

11.  Ես չեմ կարողանում ինձ ազատ զգալ և շփվել ինձ 

շրջապատողների հետ 

12.  Ես ինձ լրիվ միայնակ եմ զգում 

13. Իմ սոցիալական հարաբերություններն ու կապերը  կայուն չեն 

14.  Ես կարիք ունեմ շրջապատի, շփման 

15. Իրականում ոչ ոք այդքան լավ չի ճանաչում ինձ 

16. Ես ինձ օտարացած եմ զգում 

17. Ես ինձ դժբախտ եմ զգում, քանի որ մերժված եմ 

18.  Ինձ համար դժվար է ընկերներ ձեռքբերելը 

19. Ես ինձ ուրիշներից առանձնացված եմ զգում 

20. Մարդիկ իմ շուրջ են, բայց ոչ` ինձ հետ: 

2․3   Դեռահասի հուզակամային ոլորտի ախտորոշում 

Իմ տոները(պրոյեկտիվ թեստ) 

Նպատակ- անձի հուզական ուղղվածության, պահանջմունքների,  

արժեհամակարգի ախտորոշում 

Տարիք- 10  տարեկանից բարձր 

Հուզական ուղղվածություն ասելով` հեղինակն ի նկատի ունի այն 

ոլորտների համախումբը, որոնց հանդեպ անձը դրական հուզական 

վերաբերմունք ունի, հետաքրքրություն է դրսևորում: Մեթոդիկան կարելի 

է կիրառել ինչպես անհատական, այնպես էլ  խմբային տարբերակով: 

Կատարման համար նախատեսվում է 15 րոպե:         

Հրահանգ - հիմա մի փոքր ստեղծագործական աշխատանք կկատարենք 

միասին: Պատկերացրու’, որ օրացույցից անհետացել են բոլոր տոնական 

օրերը, և քո առջև խնդիր է դրված տասներկու տոն հորինել` 

յուրաքանչյուր ամսվա համար մեկ հատ: Այդ տոների և’ անունները, և’ 

բնույթը պետք է նոր լինեն, չի կարելի մտածել այնպիսի անուն, ինչպիսին 

է օրինակ` Ամանորը, Մարտի 8-ը…դրանք պետք է նոր տոներ լինեն: 

Մտածիր տասներկու տոն և դասավորիր դրանք ըստ ամիսների, 

կոնկրետ օրերը այդքան էլ կարևոր չեն: Նաև կարևոր է այն, որ տոնի 

անունից պետք է պարզ լինի, թե այդ օրը մարդիկ ինչ են տոնելու: 

Իմ տոները 

Հունվար _______________________________________ 

Փետրվար _______________________________________ 

Մարտ _______________________________________ 

Ապրիլ _______________________________________ 

Մայիս _______________________________________ 

Հունիս _______________________________________ 

Հուլիս _______________________________________ 

Օգոստոս _______________________________________ 

Սեպտեմբեր _______________________________________ 

Հոկտեմբեր _______________________________________ 

Նոյեմբեր _______________________________________ 

Դեկտեմբեր _______________________________________ 

 

Արդյունքների վերլուծություն 

 Տասներկու պատասխանների վերլուծության ընթացքում առաջին 

հերթին հարկավոր է առանձնացել այն պատասխանները, որոնց 

անվանումները համապատասխանում են հայտնի տոների 

անվանումներին: Իսկ ոչ այդքան հայտնի տոները, ինչպես, օրինակ, 

Ծրագրավորողների տոն, կամ Ազգային լեզվի տոն և այլն, կարելի է 

թողնել: Այնուհետև փորձարկվողի պատասխանները դասակարգվում են 

ըստ անձի հուզական ուղղվածության` 

Ա- ալտրուիստիկ ուղղվածություն- այնպիտի տոներ, որոնցում 

փորձարկվողը նշում է այլ մարդկանց անշահախնդիր օգնություն 

ցուցաբերելու հանգամանքի մասին: 

Հ- հաղորդակցական ուղղվածություն- շփում, մարդկանց համախմբում 

խորհրդանշող տոներ 

Հ- հռետորական ուղղվածություն- ճանաչում, փառք 

Պ-պրակտիկ ուղղվածություն- ակտիվ գործունեություն, շարժում 

Վ- վախ- վտանգ խորհրդանշող պատասխաններ 

Ռ-  ռոմանտիկ – սեր, ընկերություն խորհրդանշող պատասխաններ 

Կ-կուտակող- հարստության, պահանջմունքների բավարարմանն 

ուղղված պատասխաններ 

Գ-  Գեդոնիստիկական- մարմնի խնամքին, մարմնական 

պահանջմունքների բավարարմանն ուղղված պատասխաններ 

Գ- գնոստիկական- գիտելիք հետաքրքրություն, բացահայտումներ 

Է- էսթետիկ- գեղեցկություն, հարմոնիա 

Վերջում կատարվում է արդյունքների որակական վերլուծություն[19]: 

Ագրեսիվության  ֆեյբուրգյան անկետա 

Նպատակ- ագրեսիվության մակարդակի ախտորոշում 

Տարիք – 10 տարեկանից բարձր 

Հրահանգ- այո  կամ + նշանը  դրեք  այն հարցերի դիմաց, որոնք ձեզ 

համապատասխանում են և ոչ կամ – այն հարցերի դիմաց, որոնք չեն  

համապատասխանում: 

1. Ես գիտեմ, որ տղաները չարախոսում են իմ ետևից 

2. Երբ ինձ հարվածում են, ես հազվադեպ եմ պատասխան տալիս 

3. Ես արագ կորցնում եմ ինքնատիրապետումս, բայց նաև նույնքան 

արագ հանգստանում եմ 

4. Եթե ինձ սխալմամբ ավել գումար են տալիս և ես վերցնում եմ, 

հետագայում ինձ տանջում է մեղքի զգացումը 

5. Շատ բարկանալու դեպքում`  կարող եմ շուրջս ամեն բան ջարդել 

6. Անկեղծ ասած` ինձ երբեմն դուր է գալիս ուրիշներին տանջելը 

7. Եթե իմ հանդեպ անարդար են վարվում, ես ուզում եմ, որ այդ 

մարդը պատժվի 

8. Ես հավատում եմ, որ չարությանը կարելի է բարությամբ 

պատասխանել և այդ գաղափարով եմ առաջնորդվում 

9. Եթե իմ ընկերներից մեկի հետ կոպիտ են վարվում, մենք միասին 

մտածում ենք, թե ինչպես կարելի է պատժել այդպես վարվողներին: 

10. Երբեմն դժվարություններ եմ ունենում ծնողներիս հետ 

11. Այն շունը, որը չի լսում պետք է <<ծեծ ուտի>> 

12. Այն երեխաների հետ, ովքեր ավելի բարեհամբույր են, քան ես 

կարծում էի, աշխատում եմ զգույշ լինել 

13. Եթե պետք է պաշտշանվելու համար ֆիզիկական ուժ կիրառեմ, 

այդպես էլ անում եմ  

14. Ես հաճախ անհամաձայնություն եմ ունենում ուրիշների հետ 

15. Կարծում եմ, որ անիմաստ սովորույթներ ունեցողները պետք է 

պատժվեն 

16. Երբ բարկացած եմ լինում` ֆիզիկական աշխատանք կատարելով 

հանգստանում եմ  

17. Անցյալում մեծ հաճույքով տանջում էի ուրիշներին` մազերից էի 

քաշում… 

18. Երբեմն պատկերացնում եմ, թե ինչ վատ բաներ կարող են տեղի 

ունենալ նրանց հետ, ովքեր իմ հանդեպ  անարդար են 

19. Կարող եմ մի այնպիսի դեպք հիշել, երբ այնքան բարկացած էի, որ 

առաջին ձեռքիս տակ ընկած իրը ջարդուփշուր արեցի: 

 

Արդյունքների վերլուծություն 

Վերջում հաշվում ենք դրական և բացասական պատասխանների 

քանակը: 

5 դրական միավոր-  ագրեսիվության նորմալ մակարդակ 

9 դրական միավոր- ագրեսիվության բարձր մակարդակ 

19 դրական միավոր - ագրեսիվությունը չափազանց բարձր է 

Ձեռքի թեստ 

Է. Վագներ 

Նպատակ- ագրեսիվության մակարդակի ախտորոշում 

Տարիք – 8 տարեկանից բարձր 

Հրահանգ- ուշադիր նայիր քեզ  առաջարկվող նկարներին և ասա, թե քո 

կարծիքով` ի՞նչ է անում նկարում պատկերված ձեռքը: 

 Եթե երեխան դժվարանում է պատասխանել, հարցը այլ կերպ ենք 

ուղղում`  քո կարծիքով  ի՞նչ է անում այն մարդը, ում  պատկանում է այս 

ձեռքը, թվարկիր այն բոլոր տարբերակները, որոնք գիտես: 

Նկատառում 

 Երեխային առաջարկվում է 9 պատկեր և մեկ դատարկ սպիտակ 

թուղթ:  Երեխային խնդրում ենք, որ նայի  այդ սպիտակ թղթին և  

պատկերացնելով ասի, թե ինչ ձեռքի նկար կարող էր այնտեղ լինել 

կամ նկարի այդ ձեռքը: 

 Նկարները հարկավոր է ցույց տալ ըստ կոնկրետ հերթականության: 

 Անհասկանալի պատասխանի դեպքում տրվում են լրացուցիչ 

հարցեր: 

 Պատասխանների քանակը սահմանափակ  չէ: 

 Բոլոր պատասխանները գրանցվում են գրանցման թերթիկում: 

36 
 

 

Արդյունքների վերլուծություն 

Փորձարկվողի կողմից տրված պատասխաններից յուրաքանչյուրը  

դասվում է նշված տասնմեկ կատեգորիաներից որևէ մեկին` 

 Ագրեսիա- ձեռքն ընկալվում է որպես վնաս հասցնող, որևէ բան 

զավթող, ագրեսիվ գործողություններ կատարող մի բան` հարվածել, 

տրորել 

 Ուղղորդում- ցույց է տալիս, դիրիժորություն է անում, կարդում է, 

ուսուցիչն աշակերտին ասում է` դուրս գնա, ոստիկանը 

մեքենաներին ցույց է տալիս, թե ուր գնան: 

 Վախ- պաշտպանվում է, այստեղ են դասվում նաև այն 

պատասխանները, որոնք ժխտում են ագրեսիան` բարի ձեռք, 

բռունցք է արել, բայց ոչ հարվածելու համար… 

 Հուզականություն- ձեռքն արտահայտում է սեր, դրական 

դիրքորոշումներ այլ մարդկանց հանդեպ` ձեռքսեղմում, սիրում է 

կենդանուն, ծաղիկ է նվիրում, գրկում է… 

 Հաղորդակցում- հաղորդակցական տարրեր է խորհրդանշում` 

ճանապարհ է ցույց տալիս, զրույցի ընթացքում ժեստեր է կիրառում: 

 Կախվածություն- ձեռքը ցույց է տալիս ենթարկվողականություն այլ 

անձին, խնդրում է, զինվորները հարգանքի տուրք են մատուցում 

հրամանատարին, աշակերտը ձեռք է բարձրացրել, որ 

պատասխանի, ողորմություն է խնդրում, մեքենա է կանգնեցնում: 

 Ցուցադրականություն- մատանի է ցույց տալիս, մատնալաքն է ցույց 

տալիս, պարում է, վազում է:  

 Խոցելիություն- ձեռքը վնասված է, հիվանդ է, վիրավոր է 

 Ակտիվ անդեմ-  կոնկրետ գործողություններ առարկաների հետ- 

կարում է, գրում է, մեքենա է վարում 

 Պասիվ անդեմ- ձեռքը հանգիստ է, ոչինչ չի անում 

 Նկարագրություն- պարզապես նկարագրում է ձեռքը` երեխայի 

ձեռք է, գեղեցիկ ձեռք է …                                                  

Լրացման բլանկ 

ԱԱՀ, սեռ 

Տարիք, կրթություն, հետազոտության օր և ժամ 

Քարտի թիվ Որքան 

ժամանակում 

պատասխանեց 

Ինչ 

պատասխանեց 

Դասակարգում 

ըստ 

կատեգորիայի 

    

 

Վերջում հաշվում ենք, թե որ կատեգորիային որքան միավոր է 

տրվել: Եվ ամենավերջում բոլոր կատեգորիաների գումարը: 

Ագրեսիա և ուղղորդում կատեգորիայի պատասխանները միասին 

դիտարկվում են որպես ագրեսիայի դրսևորման բարձր մակարդակ 

և համապատասխանաբար   հասարակության մեջ հարմարման 

ցածր մակարդակ:  

Վախ, հուզականություն, հաղորդակցում և կախվածություն 

կատեգորիաների բառերը ցույց են տալիս, որ կա ձգտում 

ադապտացիայի և ագրեսիայի դրսևորման հավանականությունը 

ցածր է: Ցուցադրականության և խոցելիության պատասխանների 

գերակայության դեպքում ևս  ագրեսիայի դրսևորման 

հավանականությունը ցածր է: Ագրեսիան հաշվում են հետևյալ 

բանաձևով Ա= ագրեսիա + ուղղորդում – վախ, հուզականություն, 

հաղորդակցում, կախվածություն: 

Եթե բարձր   են ցուցադրականության կատեգորիայի միավորները, 

ապա սա կարող է խոսել անձի` ցուցադրական տիպին 

պատկանելու մասին: 

Ակտիվ անդեմի և պասիվ անդեմի ցածր մակարդակները կարող են 

վկայել գերզգայունության մասին: 

Եթե հուզականությունը և հաղորդակցումը ցածր են, 

հնարավորություն է` ուշադրություն դարձնել սոցիալական 

կոնտակտների գործոնի վրա [9]:                    Ֆիզիոնոմիկ թեստ 

Ե. Կունին 

Նպատակ-   տարամադրության ախտորոշում 

Տարիք- 8 տարեկանից բարձր 

Հրահանգ -   քո  առջև 6 քարտ կա դրված, որոնցում նույն մարդու դեմքն է, 

տարբեր տրամադրություններով: Ընտրիրի  այն քարտը, որի վրա 

պատկերված դեմքը համապատասխանում է քո  տրամադրությանը 

ներկա պահին։ 

 

Արդյունքների վերլուծություն 

Վերլուծությունը կատարվում է ըստ 6 մակարդակների` ելնելով 

երեխաների կողմից տրված պատասխանների բովանդակությունից: 

 

1. Շատ վատ տրամադրություն, որը կապված է կա’մ հոգնածության, 

կա’մ բարկության հետ: 

2. Վատ տրամադրություն 

3. Մի փոքր ցածր տրամադրություն, որը կարող է կախված լինել 

ֆրուստրացվածությամբ` ցանկությունների և 

հնարավորությունների անհամապատասխանությամբ:  

4. Հանգիստ, «հավասարակշիռ» տրամադրություն: 

5. Լավ տրամադրություն՝ մարդը վստահ է իր ուժերում, 

բավարարվածություն է զգում:   

6. Շատ լավ տրամադրություն՝ երջանկության զգացողություն, 

դրական տրամադրվածություն շրջապատողների հանդեպ [30]: 

                Հոգեկան վիճակների ինքնագնահատման ախտորոշման 

մեթոդիկա  

Հ. Այզենկ 

Նպատակ- հոգեկան վիճակների ինքնագնահատում 

Տարիք- 10 տարեկանից բարձր 

Հրահանգ- կարդացե’ք պնդումը և նշեք այն պատասխանը, որը 

համապատասխանում է Ձեզ: 

Պնդում Լիովին 

համապատ

ասխանում է 

ինձ`2 

միավոր 

Այդքան էլ չի 

համապատ

ասխանում 

1 միավոր 

Ընդհա

նրա 

պես չի 

համա

պա 

տասխ

անում 

0 

միավո

ր 

1. Ինձ վստահ չեմ զգում    

2. Հաճախ կարմրում եմ 

աննշան բաների 

պատճառով 

   

3. Իմ քունն անհանգիստ է    

4. Հեշտությամբ եմ տխրում    

5. Կարող եմ անհանգստանալ 

երևակայական 

անհաջողությունների 

համար 

   

6. Ինձ վախեցնում են 

անհաջողությունները 

   

7. Սիրում եմ փորփրել իմ 

թերությունները 

   

8. Ինձ հեշտ է համոզել    

9. Ես զգոն եմ     

10. Ինձ համար դժվար է 

սպասելը 

   

11. Երբեմն ինձ համար 

անելանելի են թվում այն 

իրավիճակները, որոնցից 

հնարավոր է ելք գտնել 

   

12. Անհաջողություններն ինձ 

տխրեցնում են և ես 

հիասթափվում եմ 

   

13. Մեծ անհաջողությունների 

դեպքում ես կարող եմ 

առանց պատճառի ինքս ինձ 

մեղադրել 

14. Դժբախտություններն ու 

անհաջողությունները ինձ 

ոչինչ չեն սովորեցնում 

   

15. Հաճախ հրաժարվում եմ 

պայքարից` կարծելով, որ 

դա անիմաստ է 

   

Հաճախ ինձ անօգնական եմ զգում    

Հաճախ հիասթափության 

զգացողություն եմ ունենում 

   

Դժվարությունների հանդիպելիս` 

շփոթվում եմ 

   

Կյանքում դժվար իրավիճակներում 

հայտնվելիս` երբեմն ինձ փոքրի 

պես եմ պահում, ուզում եմ, որ ինձ 

խղճան 

   

Կարծում եմ, որ իմ բնավորության 

թերի կողմերն այլևս անհնար է 

շտկել 

   

Այնպես եմ անում, որ վերջին 

խոսքն իմը լինի 

   

Խոսակցության ընթացքում 

հաճախ ընդհատում եմ 

զրուցակցիս 

   

Ինձ հեշտ է բարկացնելը    

Սիրում եմ ուրիշներին 

նկատողություն անել 

   

Ուզում եմ շրջապատողների    

համար հեղինակություն լինել 

Չեմ բավարարվում քչով, միշտ 

ավելին եմ ուզում 

   

Բարկացած ժամանակ 

դժվարությամբ եմ ինձ 

կառավարում 

   

Գերադասում եմ իշխել` 

ենթարկվելու փոխարեն 

   

Ժեստերս կոպիտ են ու կտրուկ    

Ես հիշաչար եմ    

Ինձ համար դժվար է 

սովորույթներիցս հրաժարվելը 

   

Դժվարությամբ եմ ուշադրությունս 

տեղափոխում մի բանից մեկ այլ 

բանի 

   

Նոր բաների հանդեպ չափազանց 

խնամքով եմ վերաբերվում 

   

Ինձ դժվար է համոզելը    

Հաճախ չեմ կարողանում ազատվել 

այն մտքերից, որոնցից պետք էր 

ազատվել 

   

Դժվարությամբ եմ մտերմանում 

մարդկանց հետ 

   

Ինձ տխրեցնում է ծրագրերիցս 

անգամ աննշան շեղումը 

   

Երբեմն համառորեն պնդում եմ իմ 

ասածը 

   

Խուսափում եմ ռիսկի դիմել    

Ծանր եմ տանում այն 

հանգամանքը, երբ իմ կողմից 

ընդունված օրակարգից շեղումներ 

են լինում 

   

Արդյունքների վերլուծություն 

Հաշվում ենք բոլոր չորս խմբերի հարցերի ընդհանուր պատասխանների 

գումարը 

 1. 1 — 10 — տագնապայնությանը վերաբերվող հարցեր  

2. 11—20 — ֆրուստրացիային վերաբերվող հարցեր 

3. 21—30 — ագրեսիային վերաբերվող հարցեր 

4. 31—40 — ռիգիդությանը վերաբերվող հարցեր 

Տագնապայնություն  0—7 միավոր— տագնապային չի  

 8—14  միավոր— միջին տագնապայնություն` թույլատրելի սահմանին է 

հարում  

 15—20 միավոր — շատ տագնապային  

Ֆրուստրացիա   0—7  միավոր —  բարձր ինքնագնահատական, չի 

վախենում դժվարություններից  

8—14  միավոր— միջին մակարդակ 

15—20  միավոր—ցածր ինքնագնահատական, փախուստ 

անհաջողություններից 

Ագրեսիա  0—7  միավոր —դուք հանգիստ եք, զուսպ  

 8—14  միավոր — միջին մակարդակ 

 15—20  միավոր— դուք ագրեսիվ եք, անզուսպ  

 Ռիգիդություն  0—7 միավոր— ռիգիդություն չկա 

 8—14  միավոր— միջին մակարդակ 

15—20  միավոր — ուժեղ արտահայտված ռիգիդություն, հակացուցված 

են կտրուկ փոփոխությունները[17]: 

Հույզերի բլանկ 

Նպատակ- առաջատար հույզերի առկայության գնահատում 

Տարիք - 10 տարեկանից բարձր 

Դեռահասը թվարկում է իր իմացած հույզերի անունները, որից հետո 

հոգեբանի հետ միասին ստեղծվում է  թվարկած հույզերից կազմված  

բլանկ  և տաս բալանոց համակարգով երեխան  գնահատում է, թե 

որքանով է այդ հույզն առկա  թվարկված միջավայրերից 

յուրաքանչյուրում: 

Հույզի անվանում Որտեղ եմ սովորաբար ունենում այդ հույզը 

Տանը 

 

Դպրոցում 

 

Փողոցում Ընկերների 

շրջանում 

 

Նոր 

շրջապա

տում 

Այլ 

տեղ 

 

Ուրախություն       

Տխրություն       

Ձանձրույթ       

Վախ       

Բավականությ

ուն 

      

 

Դեռահասների ինքնագնահատականի որոշման մեթոդիկա 

Ռ.Վ. Օվչարովա 

Նպատակ- դեռահասի ինքնագնահատականի  մակարդակի 

ախտորոշում 

Տարիք- 10 տարեկանից բարձր 

Դեռահասի ինքնագնահատականի մակարդակի որոշման համար 

առաջարկվում է 16 պնդում, որոնց պետք է պատասխանել՝  այո, ոչ 

կամ դժվարանում եմ պատասխանել: Դրական պատասխանի 

համար տրվում է 2 միավոր, <<դժվարանում եմ  պատասխանել>> 

պատասխանի համար` 1 միավոր, <<ոչ>> պատասխանի համար 

միավոր չի տրվում։ 

Հարցեր 

1. Ինձ դուր է գալիս ֆանտաստիկ նախագծեր ստեղծել 

2. Կարող եմ պատկերացնել այնպիսի բաներ, որոնք չկան 

իրականում 

3. Կանեմ այն աշխատանքը, որն ինձ համար <<նոր>> է: 

4. Դժվար իրավիճակերում արագ լուծումներ եմ գտնում 

5. Հիմնականում փորձում եմ  ամեն բանի վերաբերյալ սեփական 

տեսակետ ունենալ 

6. Ինձ դուր է գալիս պատճառներ գտնել սեփական 

անհաջողությունների համար 

7. Փորձում եմ իմ համոզմունքների վրա հիմնվելով` 

գնահատականներ տալ արարքներին և 

իրադարձություններին 

8. Կարող եմ հիմնավորել, թե ինչու է ինձ որևէ բան դուր գալիս 

կամ դուր չի գալիս 

9. Ինձ համար դժվար չէ ցանկացած խնդրում առանձնացնել 

առաջնայինն ու երկրորդականը 

10. Կարող եմ համոզիչ խոսել և ապացուցել, որ ճիշտ եմ 

11. Կարողանում եմ բարդ խնդիրը բաժանել մի քանի պարզ 

մասերի 

12. Ինձ մոտ հաճախ են հետաքրքիր գաղափարներ ծնվում 

13. Ինձ համար ավելի հետաքրքիր է ստեղծագործական, քան այլ  

տեսակի աշխատանք իրականացնելը 

14. Միշտ ձգտում եմ այնպիսի աշխատանք կատարել, որում 

կարող եմ ստեղծագործական մոտեցում ցուցաբերել 

15. Ինձ դուր է գալիս ընկերներիս շրջանում կազմակերպչական 

աշխատանքներ կատարելը 

16. Ինձ համար կարևոր է, թե ինչպես են իմ աշխատանքը 

գնահատում շրջապատողները[14]: 

Արդյունքների վերլուծություն 

Ստացված միավորները գումարում ենք իրար 

24-32 միավոր- ինքնագնահատականի բարձր մակարդակ 

12-24 միավոր- ինքնագնահատականի միջին մակարդակ 

0-12 միավոր- ինքնագնահատականի ցածր մակարդակ 

 Վարթրեգ  

Գրաֆիկական թեստ 

Նպատակ - ինքնավերաբերմունքի, այլ անձանց հանդեպ վերաբերմունքի, 

վախերի, տագնապների ախտորոշում 

Տարիք- 8 տարեկանից բարձր 

Հրահանգ-  ավարտիր Նկար 1-ում պատկերված նկարները և 

յուրաքանչյուր նկարի տակ գրիր, թե ինչ ես նկարել։  

Արդյունքեների վերլուծություն 

Առաջին  քառակուսի՝ կետ– փափկություն, անորոշություն-սիմվոլը  

խորհրդանշում է որևէ բանի սկիզբ: Հոգեբանության մեջ մեկնաբանվում է 

որպես անձի  ես-ի, աշխարհայացքների, ինքնափնտրման խորհրդանիշ: 

Երկրորդ քառակուսի՝ ալիք– հուզականություն, լարվածություն- սիմվոլիկ 

առումով նշանակում է անպաշտպան մարդկային էակ: Այն, թե մարդը 

ինչպես կվարվի այդ նշանի հետ, կխորհրդանշի, թե ինչպես է նա 

հարմարվում շրջակա միջավայրին: Այդ միջավայրը իր համար ագրեսիվ 

միջավայր է, թե՞ նպաստում է նրա զարգացմանը:  Հոգեբանական 

տեսակետից խորհրդանշում է հուզական կախվածություն, կոնտակտ այլ 

մարդկանց հետ, սոցիալական հարմարում:   Այս քառակուսին անձի 

սոցիալական կողմն է: 



49 
 

 

Նկար 1 

Երրորդ քառակուսի՝ <<մեծացող>> շտրիխեր– աճի սկզբունք- երեք գծերը 

խորհրդանշում են աճ, զարգացում: Հոգեբանական տեսակետից 

համապատասխանում է անձի ձգտումներին, մոտիվացիային, 

համառությանը, ապագայի հետ կապված ծրագրերին: 

Չորրորդ  քառակուսի – սրություն, մթություն- սիմվոլիկ առումով սև 

քառակուսին խորհրդանշում է  վտանգ, վախ, մեղք: Հոգեբանական 

առումով դրա մեջ արտացոլվում ենթանգիտակցականը, վախերը, ամոթը, 

մեղքի զգացումը: 

Հինգերորդ քառակուսի- զուգահեռ շտրիխեր – շարժում, թռիչք - սիմվոլիկ 

առումով խորհրդանշում են գործելու իմպուլս և  խոչընդոտ: 

Հոգեբանական տեսակետից այստեղ արտացոլվում է կամային 

ինքնակարգավորումը, ինչ-որ բանի հասնելու, կամ ինչ-որ բանից 

խուսափելու մոտիվացիան:  

Վեցերորդ քառակուսի- հորիզոնական և ուղղահայաց շտրիխեր–

միացում,անջատում-երկու  գծերը սիմվոլային տեսակետից 

խորհրդանշում են  հակադարձ սկիզբ: Հոգեբանական տեսակետից 

ինֆորմացիա է հաղորդում անձի միավորման ձգտման մասին:  

Յոթերորդ  քառակուսի- կետերից բաղկացած կիսաշրջան– հուզական 

դիպուկություն- սիմվոլիկ տեսակետից խորհրդանշում է, թե որքանով է 

մարդը զգայունակ արտաքին գրգիռների նկատմամբ: Հոգեբանական 

տեսակետից արտահայտում է, թե որքանով է մարդը զգայունակ: 

Ութերորդ քառակուսի- շրջանային սեգմենտ- փակվածություն-կամարը 

խորհրդանշում է սկիզբ, հավասարակշռվածություն, 

պաշտպանվածության զգացում: Հոգեբանական տեսակետից 

արտահայտում է մարդու հավասարակշռվածության մակարդակը, 

բավարարավածությունը, ներքին պաշտպանվածության զգացումը[26]: 

Սափոր և հրացան 

Ե. Տարարինա 

 Նպատակ- տղամարդու և կնոջ արխետիպերի վերհանում, անձի` իր 

սեռի հետ նույնականացման առանձնահատկությունների բացահայտում 

Տարիք - 10 տարեկանից բարձր 

Անհրաժեշտ նյութեր- պլաստիլին, սպիտակ թուղթ 



51 
 

Հրահանգ- ընտրի’ր ցանկացած գույնի պլաստիլին, ծանոթանացիր նյութի 

հետ, զգա դրա ֆիզիկական հատկություններն ու հնարավորությունները: 

 Բաժանի’ր պլաստիլինը երկու մասի, պարտադիր չէ, որ դրանք 

հարթ մասեր լինեն, ինչպես կհուշի կանխազգացումն, այդպես էլ 

արա’ 

 Պլաստիլինի մի մասից ստացիր սափոր, մյուս մասից՝ հրացան 

 Դիր քո պատրաստածը քո առջև 

 Պատասխանիր հետևյալ հարցերին 

 Ինչպե՞ս է իրեն զգում սափորը, իսկ հրացանը՞ 

 Ո՞րն է  է ավելի մեծ 

 Ո՞ւմ կերպարն է քո ուղեղում ավելի վաղ հայտնվել 

 Որքա՞ն է նրանց տարիքը 

 Ի՞նչ հարաբերություններ ունեն միմյանց հետ սափորն ու 

հրացանը 

 Արդյո՞ք դրանք քեզ  դուր են գալիս, որքա՞ն 

 Ի՞նչ նշանաբան ունի քո սափորը, իսկ հրացանը՞ 

 Ո՞րն է, ըստ քեզ, այս իրերի գոյության իմաստը 

Արդյունքների վերլուծություն 

Ամեն մարդու մեջ կան  տղամարդկային և կանացի սկզբի արխետիպեր: 

<<Սափոր և հրացան>> տեխնիկայում սափորը խորհրդանշում է կանացի 

սկիզբը, հրացանը` տղամարդկայինը: Տեխնիկան հնարավորություն է 

տալիս հասկանալ հետևյալ հարցերի պատասխանները 

- Ինչպե՞ս է երեխան վերաբերվում իր տղամարդկային և  կանացի 

սկզբերին 

- Նրա ներքին տարածությունում, ո՞ր կերպարն է ավելի վաղ 

հայտնվել 

- Ի՞նչ հարաբերություններ ունեն միմյանց հետ այս երկու սկզբերը` 

լրացնու՞մ են իրար, փոխգործակցու՞մ են, թե՞ կոնֆլիկտային 

հարաբերություններ ունեն 

-  Արդյո՞ք կա սեփական սեռի դերի ընկալման հետ կապված խնդիր։ 

 

Մանդալա 

Ե. Տարարիա 

Նպատակ- անձնային առանձնահատկությունների վերհանում 

Տարիք- 10 տարեկանից բարձր  

Հրահանգ՝ 

1. Վերցրեք ափսե, դրեք թղթի վրա, ուրվագծեք այնպես, որ  շրջան 

ստացվի:  

2. Շրջանի կենտրոնում գունավոր մատիտներով որևէ բան նկարեք, 

այն գույնով, որով կցանկանաք:  

3. Ուշադրությունը կենտրոնացրեք այն պատկերի վրա, որը նկարել 

եք և այն ձեզ կհուշի, թե հաջորդիվ ինչ պետք է նկարել:  

4. Թող շրջանի արտաքին սահմանները ձեզ չսահմանափակեն, եթե 

կուզեք անցնել այդ սահմաներից ` անցեք: 

5. Երբ կավարտեք նկարը, ստորագրեք ներքևում, ու նաև նշեք, թե որն 

է նկարի վերևի մասը: 

1. Ասացեք, թե ինչ եք ստեղծել 

2. Ինչպե՞ս կանվանեք այն  

3. Ի՞նչ զգացողություններ է 

այն ձեզ մոտ առաջացնում 

այս պահին 

4. Ի՞նչ զգացմունքներ եք 

ունեցել նկարելու պահին 

5.  Կա՞ աշխատանքում ինչ- 

որ մի տարր, որն 

ամենակարևորն է 

6. Ձեր կյանքի ո՞ր ոլորտի հետ կարելի է ասոցացնել ստացված 

պատկերը 

7. Եթե նկարը խոսեր Ձեր հետ, ի՞նչ կասեր Ձեզ 

8. Եթե պատասխանեիք նրան, ի՞նչ կպատասխանեիք 

Արդյունքների վերլուծություն 

1. Շրջանի կենտրոնական մասը խորհրդանշում է անձի <<ես>>-ը 

կյանքի տվյալ փուլում 

2. Կոնկրետ կենտրոնի բացակայությունը կարող է վկայել այն 

մասին, որ անձը դեռևս հստակ չի կողմնորոշվել շատ 

հարցերում, նա անցումային փուլում է 

3. Շրջանից դուրս տարածքը դա աշխարհն է 

4. Եթե սահմանից դուրս է եկել,  ապա նա հստակ գիտի, թե որտեղ 

է  իր սահմանը, որտեղ ուրիշներինը 



54 
 

5. Ծառերը և տնակները մանդալայում խորհրդանշում են 

ընտանիքի անդամներին և մտերիմ մարդկանց 

6. Որքան շատ է մանդալայում բուսականությունը, այնքան մարդն 

ավելի ազնիվ է 

7. Ուղիղ գծերը կապված են տղամարդկային էներգիայի հետ, 

ալիքաձև  գծերը` կանացի[22]:  

2.4  Ընտանեկան և  միջանձնային փոխհարաբերությունների ախտորոշում 

 

Ընտանեկան սոցիոգրամմա 

Է․ Էյդեմիլլեր 

Նպատակ- ընտանեկան միջանձնային փոխհարաբերությունների 

ախտորոշում 

Տարիք -8 տարեկանից բարձր 

Հրահանգ- թղթի վրա կա մեծ շրջան, այդ շրջանի մեջ նկարիր ինքդ քեզ ու 

քո ընտանիքի անդամներին շրջանների տեսքով։ Շրջանների վրա գրիր, 

թե ով, ով է։  Կարող են ընտանիքի մյուս անդամները ևս  կիրառել այս 

մեթոդիկան,  սակայն, առանց միմյանց հետ խորհրդակցելու։  

Արդյունքների վերլուծություն 

Հաշվում ենք՝  

Ընտանիքի անդամների թիվը, 

շրջանների մեծությունը, 

տեղավորվածությունը,  

մամա 

պապա 

ես 

միմյանցից հեռավորությունը։ 

Առաջին հերթին համեմատում ենք, ընտանիքի իրական անդամների 

թիվը համապատասխանու՞մ է նկարի անդամների թվի հետ, թե՝ ոչ։  Եթե 

ոչ, ապա այն մարդը, ում երեխան չի նկարել, երեխայի հետ կարող է 

գտնվել կոնֆլիկտային հարաբերություններում։ Եթե երեխան իրեն 

պատկերող շրջանը մեծ է արել, ապա ինքնագնահատականը նորմալ է, 

եթե մյուսներից փոքր, ապա` ցածր։ Մյուս անդամների շրջանների 

մեծությունը խոսում է նրանց՝ երեխայի համար ունեցած նշանակության 

մասին, որքան մեծ, այնքան` կարևոր։  Եթե  երեխան իր շրջանը նկարել է 

շրջանի ամենամեջտեղում, ապա դա կարող է խոսել նրա էգոցենտրիզմի 

մասին։ Իսկ եթե ամենաներքևում և առանձնացած, ապա կա որոշակի 

օտարացում մյուս անդամներից։ Սովորաբար տան այն անդամները, 

որոնք նշանակալի են երեխայի համար, պատկերվում են մեծ շրջանների 

տեսքով։ Եվ մի անդամի չափազանց հեռու գտնվելը մյուս անդամից, 

խոսում է նրանց միջև կոնֆլիկտային հարաբերությունների առկայության 

մասին։  

Դեռահասները ծնողների մասին (ADOR) 

Զ. Մատեյչիկ, Պ. Ռժիչան 

Նպատակը- ծնող- երեխա փոխհարաբերությունների բացահայտում 

Տարիք – 10 տարեկանից բարձր 

Հարցարանը երեխայի կողմից լրացվում է երկու անգամ, մի դեպքում մոր 

հետ կապված, մի դեպքում` հոր:  

Հրահանգ- եթե կարծում եք, որ պնդումը   լիովին համապատասխանում է 

Ձեր ծնողի  դաստիարակչական մոտեցումներին, ապա կարող եք 2 

միավոր դնել, եթե կարծում եք, որ մասաբ է համապատասխանում` 1, եթե 

չի համապատասխանում` 0: 

№ Իմ հայրը/ մայրը Այո Մասամբ Ոչ 

1 Հաճախ է ինձ ժպտում 2 1 0 

2 Պահանջում է, որ յուրացնեմ, թե ինչ է կարելի անել, ինչը` ոչ 2 1 0 

3 Իմ հանդեպ այդքան էլ համբերատար չի 2 1 0 

4 Երբ տնից դուրս եմ գալիս, ինքն է որոշում, երբ 

վերադառնամ 

2 1 0 

5 Միշտ շուտ մոռանում է, թե ինչ է ասել, կամ ինչ 

հրահանգներ է տվել 

2 1 0 

6 Երբ վատ տրամադրություն եմ ունենում, խորհուրդ է տալիս, 

որ ուրախանամ 

2 1 0 

7 Կարծում է, որ պետք է շատ օրենքներ լինեն, որոնց պետք է 

հետևեմ 

2 1 0 

8 Միշտ ինձնից ինչ-որ մեկին բողոքում է 2 1 0 

9 Ինձ այնքան ազատություն է տալիս, որքան, որ ինձ 

հարկավոր է 

2 1 0 

10 Նույն բանի համար մեկ խրախուսում է, մեկ` պատժում 2 1 0 

11 Սիրում է, երբ միասին ինչ-որ բաներ ենք կատարում 2 1 0 

12 Երբ ինչ-որ հանձնարարություն է տալիս, կարծում է, որ մինչ 

այդ աշխատանքը չավարտեմ, ոչ մի այլ բանով չեմ կարող 

զբաղվել 

2 1 0 

13 Իմ կատարած փոքր սխալների  համար բարկանում է և 

բորբոքվում 

2 1 0 

14 Չի պահանջում, որ իրենից թույլտավություն հարցնեմ, որևէ 

տեղ գնալիս 

2 1 0 

15 Կարող է իր շատ գործերից հրաժարվել` իմ 

տրամադրությունից կախված 

 

2 1 0 

16 Փորձում է ինձ ուրախացնել և ոգևորել, երբ տխուր եմ 2 1 0 

17 Պնդում է, որ իմ արարքների համար պետք է պատժվեմ 2 1 0 

18 Քիչ է հետաքրքրվում այն ամենով ինչ ինձ հետաքրքրում է 

կամ անհանգստացնում 

2 1 0 

19 Թույլ է տալիս, որ ամեն երեկո գնամ այնտեղ, ուր 

ցանկանում եմ 

2 1 0 

20 Ունի կոնկրետ կանոններ, որոնց երբեմն հետևում է, երբեմն` 

ոչ 

2 1 0 

21 Միշտ ըմբռնումով է մոտենում իմ հայացքներին և 

տեսակետներին 

2 1 0 

22 Հետևում է, որ միշտ անեմ այն, ինչ ինձ հրահանգվել է 2 1 0 

23 Երբեմն այնպիսի տպավորություն է, որ ես իր համար տհաճ 

եմ 

2 1 0 

24 Թույլ է տալիս անեմ այն, ինչ ինձ հաճելի է 2 1 0 

25 Փոխում է իր տեսակետն այնպես, ինչպես իրեն հարմար է 2 1 0 

26 Հաճախ է խրախուսում ինձ ինչ-որ բաների համար 2 1 0 

27 Միշտ ուզում է հստակ իմանալ, թե որտեղ եմ ու ինչ եմ 

անում 

2 1 0 

28 Կցանկանար, որ փոխվեի 2 1 0 

29 Թույլ է տալիս, որ ինքս ընտրեմ այն, ինչ իմ սրտով է 2 1 0 

30 Երբեմն հեշտությամբ ինձ ներում է, երբեմն ` ոչ 2 1 0 

31 Փորձում է բացեիբաց ցույց տալ, որ սիրում է ինձ 2 1 0 

32 Միշտ հետևում է, թե ինչով եմ զբաղվում բակում և դպրոցում 2 1 0 

33 Երբ ինչ- որ բան սխալ եմ անում միշտ և ամենուր ասում է 

այդ մասին 

2 1 0 

34 Ինձ ազատություն է տալիս, հազվադեպ է ասում <<պետք է>> 

կամ <<չի կարելի>> 

2 1 0 

35 Երբ որևէ լավ կամ վատ բան եմ անում, նրա քայլերն 

անկանխատեսելի են 

2 1 0 

36 Կարծում է, որ պետք է իմ սեփական տեսակետն ունենամ 

ցանկացած հարցի շուրջ 

2 1 0 

37 Միշտ հետաքրքրվում է իմ ընկերներով 2 1 0 

38 Եթե նեղացնեմ չի խոսի այնքան ժամանակ, քանի դեռ ես չեմ 

խոսել 

2 1 0 

39 Միշտ ինձ հեշտությամբ ներում է 2 1 0 

40 Երբեմն չափից դուրս շատ/քիչ է գովում կամ պատժում 2 1 0 

41 Եթե ինձ հարկավոր է, միշտ ինձ համար ժամանակ է գտնում 2 1 0 

42 Միշտ ասում է, թե ինչպես պիտի վարվեմ 2 1 0 

43 Հնարավոր է, որ ինձ ատում է 2 1 0 

44 Արձակուրդներն անցկացնելու եմ այնպես, ինչպես 

ցանկանում եմ 

2 1 0 

45 Երբեմն շատ բարի է, իսկ երբեմն էլ կարող է վիրավորել 2 1 0 

46 Միշտ պատրաստ է պատասխանել ինձ հետաքրքրող 

ցանկացած հարցի 

2 1 0 

47 Միշտ հետևում է արդյո՞ք հավաքել եմ այն, ինչ ասել էր 2 1 0 

48 Ինձ թվում է, որ շահագործում է ինձ 2 1 0 

49 Չի միջամտում այն հարցերին, թե արդյոք հավաքել եմ 

սենյակս, թե` ոչ 

2 1 0 

50 Չի հստակեցնում իր  պահանջները 2 1 0 

Արդյունքների ամփոփում 

Դրական հետաքրքրվածությանը վերաբերվող հարցեր-1,6, 

11,16,21,26,31,36,41,46    

  Դիրեկտիվության սանդղակ  - 2,7,12,17,22,27,32,37,42,47 

   Թշնամության սանդղակ- 3, 8․13,18,23,28, 33,38,43,48 

   Իշխելու սանդղակ - 4,9,19,24,29,34,39,44,49              

  Անհետևողականության սանդղակ  - 5,10,15,20,25,30,35,40,45  

 Եթե տվյալ սանդղղակի միավորների գումարը 1– 3 է, ապա տվյալ 

հատկությունը ցածր է դրսևորված, եթե 4-5  միավոր, ապա այն բավական 

արտահայտիչ է   դրսևորվում:  

Սանդղակների վերլուծություն 

Մոր գնահատումը երեխայի կողմից 

Դրական հետաքրքրվածության սանդղակ 

Դեռահաս տղաները հաճախ մոր օգնության կարիքն են ունենում և 

մեծամասամբ ընդունում են մոր տեսակետը, համաձայնվում վերջինիս 

հետ: 

Դիրեկտիվության սանդղակ 

Մոր դիրեկտիվությունը տղայի հանդեպ երևում է այն դեպքում, երբ 

դեռահասը ծնողի հետ կապված մեղքի զգացում է ունենում, սովորաբար 

նման գաղափարներ առաջանում են այն դեպքում, երբ ծնողն իր վրա է 

վերցնում ամբողջ պատասխանատվությունը, այն ամենի համար ինչ 

անում, կամ անելու է երեխան:  

 Թշնամանքի սանդղակ- մոր թշնամանքը  տղայի հանդեպ կարող է 

դրսևորվել չափազանց արտահայտված ագրեսիայի և խստության մեջ: 

Այսպիսի ծնողները երեխային ընկալում են  որպես թշնամի, ում պետք է 

ճնշել սեփական անձի նշանակալիությունն ընդգծելու համար: Նման 

ծնողների մոտ նկատելի է նաև կասկածամտությունը, քննադատական 

մոտեցումը երեխայի հանդեպ: 

 Իշխանության սանդղակ- մայրը չի ընկալում երեխային որպես անձ, 

ձգտում է ամեն կերպ ցույց տալ սեփական իշխանությունը, ուժը, չկա 

հուզական կապ կամ  թույլ է այդ կապը: 

Անմիջականության սանդղակ-  մայրը կարողանում է միառժամանակ և’ 

ցույց տալ իր ուժը, և’ ենթարկվել:  

 Երեխայի կողմից հոր գնահատումը 

Դրական հետաքրքրվածության սանդղակ  

Հոր կողմից կոշտ ուժի կիրառման բացակայություն, փոխադարձ 

վստահություն, վեճերի և կոնֆլիկտների արդյունավետ հաղթահարում: 

Դիրեկտիվության սանդղակ 

Հոր կողմից դիրեկտիվությունը կարող է դրսևորվել լիդեր լինելու 

վերջինիս ձգտմամբ, նա փորձում  է ամեն կերպ ընդգծել սեփական 

իշխանությունը` երեխայի վարքը կարգավորելու և շտկելու նպատակով: 

Թշնամանքի սանդղակ 

 Շատ հաճախ լավ ծնող երևալու համար հայրերը ագրեսիվ քայլերի են 

դիմում[18]։ 

Կենդանի տուն 

                                        Ն. Կեդրովա 

Նպատակը – միջանձնային հարաբերությունների ախտորոշում 

Տարիք- 8 տարեկանից բարձր 

Հրահանգներ՝ 

 Գրեք, այն մարդկանց անունները, որոնց հետ ապրում եք 

 Գրեք յոթից ութ մարդկանց անուններ, որոնք ձեր կյանքում 

կարևոր դերակատարություն ունեն 

 Թղթի վրա նկարեք տուն, որն անպայման պետք է ունենա 

հիմք, պատեր, պատուհաններ, կտուր, ձեղնահարկ, ծխնելույզ, 

դռներ, շեմ: 

 Պատկերացրեք, որ նշված  հատվածներից յուրաքանչյուրը 

այդ անդամներից որևէ մեկին է խորհրդանշում, հենց 

անմիջապես թղթի վրա, գրեք, թե որ հատվածն ով է, օրինակ` 

պատուհան` մի մարդու անուն և այլն: 

Արդյունքների վերլուծություն 

Հիմք- եթե դրական իմաստով ենք մեկնաբանում, դա այն մարդն է, ում 

շնորհիվ ամուր է տունը, եթե բացասական իմաստով, նա է, ում  

աընդհատ ճնշում են: 

Պատեր- այն մարդն է, ով պատասխանատու է ընտանիքի և կոնկրետ 

նկարողի հուզական վիճակի համար: 

Պատուհաններ- ապագա, այն մարդը, ում հետ ընտանիքի անդամներն 

ինչ-որ ապսումներ ունեն, սովորաբար դրանք երեխաներն են: 

Կտուր- այն մարդը, ում շնորհիվ նկարողն իրեն պաշտպանված է զգում: 

Ձեղնահարկ- գաղտնի հարաբերություններ, այն մարդը, ում չափազանց 

շատ է վստահում նկարողը: 

Ծխնելույզ- նա,  ում կողմից նկարողը կցանկանար խնամքի արժանանալ, 

ով օգնում է նկարողին: 

Դռներ- այն մարդը, ով սովորեցնում է կապ հաստատել աշխարհի հետ, 

հաղորդակցվել այլ մարդկանց հետ: 

Շեմ- այն մարդը, ում հետ կապում է իր ապագան[22]: 

Գլուխ 3.   Դեռահասների  հոգեշտկողական և զարգացնող 

աշխատանքների առանձնահատկությունները 

  

3․1 Դեռահասների հետ  հոգեշտկող և զարգացնող աշխատանքների  

համար նախատեսված տեխնիկաներ 

 

Կախարդական գրություն 

Կյանքի ծառը 

Նպատակ -  ինքնավերլուծություն, 

ինքնագնահատականի բարձրացում 

Տարիք – 10 տարեկանից բարձր 

Դեռահասին առաջարկվում է նկարել 

ծառ, դրա արմատները, ճյուղերը, 

տերևները և այլն։ Նկարելուց հետո  

առաջարկում է մտածել այն մասին, որ 

նկարի յուրաքանչյուր հատվածը որևէ բան է խորհրդանշում իր կյանքից և  

յուրաքանչյուր հատվածում պետք է գրել, հետևյալը` 

Արմատներ- այս հատվածում գրում է, թե ինքը որտեղից է եկել` գյուղ , 

քաղաք…գրում է իր ընտանիքի պատմությունը, այն մարդկանց 

անունները, որոնք իրեն շատ բան են սովորեցրել 

Հող- այստեղ գրվում է այն տեղը, որտեղ ապրում է հիմա, գրում է այն 

զբաղմունքների մասին, որոնք ունի և կիրառում է առօրեա կյանքում: 

Բուն- այստեղ գրում է իր հմտությունների և կարողությունների մասին  և 

այն ամենի մասին, ինչ իր մոտ լավ է ստացվում: 

Ճյուղեր- այստեղ գրում է իր երազանքների, ցանկությունների մասին: 

Տերևներ- իր կյանքի անփոխարինելի մարդիկ են, ովքեր միգուցե կան, 

կամ հեռացել են կյանքից: 

Մրգեր- այն նվերները, որոնք երբևէ ստացել է, դրանք կարող են 

նյութականնվերներ չլինել, կարող է լինել սեր….կամ այլ բան: 

Տեխնիկան արդյունավետ է նրանով, որ ամբողջ աշխատանքի ընթացքում 

դեռահասն ինքանվերլուծություն է իրականացնում: 

 

Կյանքի ուղեցույց 

Նպատակ- ինքնագնահատականի մակարդակի բարձացում  

Տարիք- 10 տարեկանից բարձր 

1. Դեռահասներին առաջադրանք է տրվում  A4 ֆորմատի թուղթ 

օգտագործելով ` թղթի վերևում գրել <<Արժեքներ>> բառը:  Եվ 

արագ, առանց երկար մտածելու գրել այն բոլոր բաները, որոնք 

կարևոր են վերջինիս համար:  Երեխային զգուշացնում ենք 

նախապես, որ իր գրածը միայն ինքն է տեսնելու: 

2. Այնուհետև խնդրում ենք շրջել թուղթը, ու մյուս էջի վրա գրել 

հաջորդ վերնագիրը` <<Խնդիրներ>>: Եվ արագ, առանց երկար 

մտածելու գրել այն բոլոր խնդիրները, որոնք կարևոր են վերջինիս 

համար:  Երեխային այս դեպքում ևս  

զգուշացնում ենք նախապես, որ իր գրածը 

միայն ինքն է տեսնելու: 

3. Վերջում համեմատում ենք արժեքներն ու 

խնդիրները, փորձում ենք տեսնել կապը: 

4. Եթե աշխատանքը կատարվում է խմբային 

մակարդակում քննարկում ենք, թե արդյոք 

կա՞ն խնդիրներ, որոնք ընդհանուր են 

բոլորի համար, կամ հանդիպում են 

շատերի մոտ, կամ եթե եղել են դեռահասներ, ովքեր ունեցել են 

նույն խնդիրը և արդեն հաղթահարել են, ինչպե՞ս են դա արել։  

Մատնահետք 

Նպատակը- ինքնավերլուծության իրականացում 

Տարիք - 10 տարեկանից բարձր 

Բութ մատը դնում ենք թղթի վրա, ուրվագծում, այնուհետև դրա վրա 

գրում ամեն ինչ մեր մասին` քանի տարեկան ենք, ինչ 

հետաքրքրություններ ունենք, ինչ ենք սիրում, ինչ չենք սիրում, ինչ 

երազանքներ ու ցանկություններ ունենք ապագայի հետ կապված[23]։  

3․2 Դեռահասի հուզակամային ոլորտի կարգավորմանն ուղղված 

հոգեբանական տեխնիկաներ 

Հույզերի շրջան 

Նպատակը- դեռահասի  հույզերի, խնդիրերի բացահայտում 

Անհրաժեշտ նյութեր- թուղթ և մատիտներ 

Տարիք - 10 տարեկանից բարձր 

Հրահանգ - նկարում ենք շրջան, այնուհետև այն բաժանում ենք ութ մասի, 

ամեն մասում մի հույզ պիտի լինի, հույզերի անունները գրում ենք 

շրջանի վերևում, իսկ ներքևում ինչ-որ սյուժե ենք նկարում տվյալ հույզի 

հետ կապված: Նկարելուց և  ներկելուց 

հետո դեռահասը պատասխանում է 

հետևյալ հարցերին` 

 Ինչու՞ ընտրեցիր հենց այդ 

գույները 

 Ե՞րբ ես ունեցել այդ հույզը 

Ճիչ 

Ագրեսիայի հաղթահարում 

Նպատակը- ագրեսիայի հաղթահարում 

Տարիք- 10 տարեկանից բարձր 

Դեռահասին ցույց ենք տալիս Էդուարդ Մյունխի <<Ճիչ>> նկարը և 

խնդրում, որ ներկի կամ նկարի իր տարբերակը: Այնուհետև գրի ցուցակ 

այն բաների, որոնք իրեն կամ նկարի հերոսին ստիպում են գոռալ:  

Իմ կյանքն ինչպես… 

Ե. Ռոմաշկովա 

Նպատակ- ինքնավերլուծություն, հուզական կարգավորում 

Հրահանգ - պատրաստում ենք А4 չափսի վեց թուղթ,  նկարում ենք 

հետևյալ թեմաների շուրջ 6 նկար՝ 

 Իմ կյանքը որպես ճանապարհ 

 Իմ կյանքը որպես գետ 

 Իմ կյանքը որպես լեռ 

 Իմ կյանքը որպես ուտելիք 

 Իմ կյանքը որպես կրակ 

 Իմ կյանքը որպես խաղ 

Նկարելուց հետո տալիս ենք հետևյալ հարցերը՝ 

Պատմեք, թե ինչ եք նկարել, ի՞նչ եք զգում, երբ նայում եք այս նկարին, 

ի՞նչ է ձեր համար խորհրդանշում ճանապարհը: Այս նկարին նայելով` 

ի՞նչ կարող եք ասել Ձեր կյանքի մասին: Երբ նայում եք նկարին, ինչ- որ 

զգացողություններ արթնանու՞մ են մարմնում, ցանկություն կա՞ ինչ-որ 

բան  ներկելու:  

Պակասող մարդը 

Նպատակ - մանկական տրավմաների վերհանում 

 Եթե դեռահասին ուղիղ հարց տանք մանկական տրավմաների 

վերաբերյալ,  նա չի պատասխանի, իսկ այս տեխնիկայի միջոցով 

կբացահայտվեն վերջինիս այն խնդիրները, որոնց մասին սովորաբար 

լռում է: 

Հրահանգ- փորձիր մտովի  տեղափոխվել մանկություն, ստեղծել այն 

մթնոլորտը, որն այն ժամանակ քեզ շրջապատում էր:  Երբ հայտնվես քո  

անցյալում, մանկության շրջանում, փորձիր պատասխանել հետևյալ 

հարցին` <<Ո՞վ է այն մարդը, ում կարիքն ունես, սակայն նա քո կողքին 

չէ>>: Փորձիր հիշել ոչ թե առարկաներ, կամ իրեր, այլ մի մարդու: 

Մտածիր նրա մասին: Դա պետք է լինի այն մարդը, ում ներկայությունը 

կփոխեր քո  կյանքը դեպի լավը: Երբ այդ ամենը լավ կպատկերացնես, 

փորձիր քո պատկերացումները տեղափոխել  թղթի վրա, նկարիր այդ 

մարդուն: 

Փորձիր  պատասխանել հետևյալ հարցերին` 

 Ի՞նչ լավ բան կլիներ քո կյանքում, եթե այդ մարդը ներկա լիներ 

 Ի՞նչ  չէր լինի քո  կայնքում, եթե այդ մարդը քո կողքին լիներ 

 Ինչպե՞ս կապրեիր, եթե նա քո կողքին լիներ 

 Ինչպե՞ս կշփվեիք նրա հետ հիմա 

 

Ինը փոքր մանդալաներ 

Ա. Կորոբկին 

 

Նպատակ- ալեքսիթիմիայի(սեփական հույզերն արտահայտելու 

անկարողություն) շտկում, աշխատանք հույզերի հետ                   

Տարիք – 10 տարեկանից բարձր 

Դեռահասին առաջարկվում է   թղթի վրա պատկերել  ինը փոքր  շրջան` 

սուրճի բաժակի շրջանագծի  չափով և մեկ մեծ շրջան՝ ափսեի շրջանագծի 

չափով:  

Հոգեբանն առաջարկում է ըստ 

հերթականության զարդարել մանդալայի 

շրջանները` կախված առաջարկված 

թեմայից 

Առաջին շրջան- տխրություն 

Երկրորդ շրջան - զարմանք 

Երրորդ շրջան- վախ 

Չորրորդ շրջան – միայնություն 

Հինգերորդ շրջան- ուրախւթյուն 

Վեցերորդ շրջան- սեր… 

Մանդալաների թեմաները հոգեբանն ինքն է ընտրում` կախված երեխայի 

առանձնահատկություններից և խնդիրներից:    

Հետո քննարկվում է, թե երբ է երեխան ունեցել այս կամ այն հույզը, 

մարմնի ո՞ր մասում է այն զգացել և այլն: 

Վերջում մեծ  մանդալայի մեջ փորձում ենք տեղավորել փոքրերը` 

սոսինձի միջոցով՝ ստեղծելով գեղեցիկ ստեծագործություն։ 

Ակվատիպիա 

Ե․ Տարարինա 

Նպատակը- հուզական ինտելեկտի զարգացում 

Անհրաժեշտ նյութեր- թուղթ, գուաշ, ապակի, անձեռոցիկ, ջուր 

Հրահանգ – Փակի’ր աչքերդ, որևէ խնդիր ձևակերպիր, կամ որևէ հարց, 

որի լուծումը կցանկանայիր ստանալ 

1. Թղթի վրա տարբեր գույներով որևէ բան ստացիր` հետքեր, 

շրջաններ և այլն 

2. Ապակու վրա տարբեր գույներով որևէ բան նկարիր, այնուհետև 

ապակին դիր այն թղթի վրա, որի վրա նկարել էիր, այնպես, որ 

ապակու վրայի նկարածը արտացոլվի թղթի վրա 

3. Փորձիր քո ստացած պատկերի մեջ ինչ- որ բաներ տեսնել, ինչ- որ 

պատկերներ 

4. Քո գտած պատկերներով մի փոքրիկ պատմություն հորինիր 

5. Պատասխանիր հետևյալ հարցերին` 

 Ի՞նչ անուն կտաս քո աշխատաքին 

 Ո՞ր գույնն ես առավել շատ օգտագործել, ի՞նչ ես կարծում, ինչու՞ 

 Ի՞նչ պատկերներ ես գտել, կարդա  քո գրած պատմությունը 

 Ի՞նչ ես զգացել աշխատելու ընթացքում 

 Արդյո՞ք ստացած պատկերները որևէ ձևով հնարավորություն 

տվեցին քեզ  գտնել անհրաժեշտ հարցի պատասխանը[22] 

Առակ 

Ով ես դու 

Մի մարդ հանրության առջև սկսեց  վիրավորել  մեկ այլ մարդու։  

- Դու անաստված ես, հարբեցող, գող 

Այդ մարդն, ում վիրավորում էին,  ի պատասխան միայն ժպտաց: 

Մեկը, ով հետևում էր այս ամենին կողքից, հարցրեց նրան` 

- Ինչպե՞ս կարող ես այս ամենը լսել և ձայն չհանել, արդյո՞ք քեզ վատ 

չես զգում 

Մարդը  կրկին ժպտաց և ասաց` 

-Արի ինձ հետ 

Նրանք գնացին մի մութ տեղ, որտեղից մարդը մի քանի կտոր 

հագուստ գտավ,   գցեց ցեխի մեջ, ապա ասաց այդ մարդուն`  

- Հագի’ր: 

Տղամարդը նայեց հագուստին ու բարկացավ. 

- Ինչու՞ պիտի հագնեմ այդ կեղտոտ հագուստը, դու երևի գժվել ես: 

- Ահա տեսնու՞մ ես – ասաց մարդը- դու չուզեցիր հագնել այդ 

կեղտոտ հագուստը, հենց նույն ձևով էլ ես չուզեցի ինձ վրա վերցնել 

այդ մարդու կեղտոտ խոսքերը: Նեղանալ վիրավորանքից նույնն է, 

թե հանգնել ուրիշի կողմից առաջարկվող կեղտոտ հագուստը [24]: 

3․3 Դեռահասների վախերի հաղթահարման տեխնիկաներ 

Կախարդական գրություն 

Նպատակ- վախի հաղթահարում 

Տարիք - 10 տարեկանից բարձր 

Դեռահասը  թղթի վրա գրում է  այն արտահայտությունը, որը ցույց կտա 

նրա վախի  հիմնական էությունը:  Գրելուց հետո հոգեբանի հետ միասին 

վերլուծվում է գրվածը, եթե այն խոշոր տառերով է գրված, ապա 

չափազանց նշանակալի է դեռահասի համար:  Վերլուծելուց հետո 

անհրաժեշտ է վախը դարձնել նպատակ, օրինակ` <<Ես վախենում եմ, որ 

մայրս կհիվանդանա>>-ն փոխարինում ենք ՝ <<Ես ցանկանում եմ, որ 

մայրիկս առողջ լինի>>-ով և դրա հետ կապված ձևակերպում ենք նաև 

նպատակը՝ <<Օգնել մայրիկին>>։ Կամ՝ <<Ես վախենում եմ, որ 

քննությունը չեմ հանձնի>>- <<ես ուզում եմ քննությունը լավ հանձնել>>- 

<<քննությունից պետք է ստանամ 10>> և այլն: 

Այծը և ջրաղացը 

Հոգեբանական առակ  

Նպատակը- վախերի հաղթահարում 

Տարիք - 6 տարեկանից բարձր 

   Այծն ընկնում է ջրաղացի մեջ և սկսում է բարձր գոռալ, որպեսզի գրավի 

տիրոջ ուշադրությունը: Տերը լսում է այծի ձայնը, վազելով գալիս է, 

սակայն նրան այնտեղից հանելու քայլեր չի ձեռնարկում, քանի որ նրա 

մտքում մի հրաշալի գաղափար է ծագում` քանի որ ջրաղացը չորացել է, 

այն վաղուց արդեն պետք էր վերացնել և նորը կառուցել, այծն էլ արդեն 

ծեր է, նրա փոխարեն ևս կարելի է նորը գնել:  Նա մտածեց, որ ավելի լավ 

է ջրաղացի մեջ հող լցնի և երկու խնդիրներն էլ միանգամից կլուծվի` և’ 

այծից կազատվի, և’ ջրաղացից: Կանչեց իր բոլոր հարևաններին և 

միասին սկսեցին հող լցնել ջրաղացի մեջ` ուշադրություն չդարձնելով 

խեղճ այծի ձայներին: Որոշ ժամանակ անց, սակայն, այծը լռեց և 

մարդկանց հետաքրքրեց, թե ո՞րն է պատճառը: Նայեցին ներքև և ի՞նչ 

տեսնեն: Նրանց նետած հողը այծը գցում էր ոտքերի տակ, և արդյուքնում, 

մինչ նրանք գցում էին հողը, նա բարձրանում էր վերև: Այդպես է նաև 

իրականության մեջ`կյանքը մարդկանց վրա շատ անգամներ <<ցեխ է 

շպրտում>>, պետք չէ վախենալ, գոռալ այն մասին, որ կյանքն անարդար 

է, պետք է փորձել ոտքերի տակ գցել այդ ցեխը և բարձրանալ վերև: 

Կարևորը` գոնե մի բան պետք է անել` անգործ նստելու փոխարեն[25]: 

Վատ երազ 

Ի. Շեվցովա 

Նպատակ- տագնապայնության մակարդակի իջեցում բացասական, 

վախեցնող կերպարները նկարելու միջոցով վախերի հաղթահարում 

Տարիք- 10 տարեկանից բարձր 

Հնարավորության դեպքում վարժությունն ավելի լավ է անցակցնել 

մահճակալի վրա պառկած: 

Հրահանգ 

1. Պակերացրու, որ դու պառկում ես քնելու: Որոշ ժամանակ 

պառկում ես բաց աչքերով, սակայն աստիճանաբար զգում ես, 

թե ինչպես են աչքերդ փակվում: Փորձում ես պատկերացնել 

այն վատ  երազը, որը տեսել էիր,  այնուհետև բացում ես 

աչքերը և նկարում ես այն թղթի վրա: 

2. Ավարտելուց հետո պառկում ես և փորձում նորից 

տեղափոխվել քո վատ երազի մեջ: Սակայն հենց այն պահին, 

երբ պիտի տեղի ունենա ամենասարսափելի բանը, երազը 

հանկարծակի փոխվում է, ինչ-որ լավ բան է տեղի ունենում ու 

երազը դառնում է դրական: 

3. Բացում ես աչքերդ, նկարում ես բացասական երազի դրական 

ավարտը, նույն թղթի վրա, որի վրա առաջին մասն էիր 

նկարել: 

4.  Քննարկվում են հետևյալ հարցրերը 

- Վարժությունը կատարելիս ի՞նչ հույզեր ունեցար 

- Ինչպե՞ս հաջողվեց հաղթահարել երազը 

- Ի՞նչ կապ ունեցավ այս ամենը իրական կյանքի հետ 

Վախերի հաղթահարում 

Նպատակը- վախերի հաղթահարում 

Տարիք- 10 տարեկանից բարձր 

 Դեռահասին խնդրում ենք 

նկարել ինքն իրեն 

 Խնդրում ենք փոքր թղթերի 

վրա գրել այն 

անհանգստություններն ու 

վախերը, որոնք նա ունի 

 Թղթերը գցում ենք փուչիկի 

մեջ 

 Փչում ենք փուչիկը շատ փոքր, որպեսզի տեղավորվի նկարի մեջ 

 Փակցնում ենք փուչիկը նկարի վրա այնպես, կարծես դեռահասն 

ինքն է բռնել այն, և ինչ ուզենա, կարող է անել այդ փուչիկի հետ 

 

3.4   Դեռահասների հետ աշխատանքի տարբեր մոտեցումներ 

հոգեթերապևտիկ տարբեր ուղղություններում 

Հոգեդինամիկական մոտեցում 

Ազատ ասոցիացիաների մեթոդ 

Նպատակ- ինֆորմացիայի տեղափոխում ենթագիտակցությունից 

գիտակցական ոլորտ, խնդրի վերաիմաստավորում 

Առաջին փուլ- անձին ցավ պատճառող օջախի որոնում: Այս փուլում 

օգտագործվում է ասոցիացիաների մեթոդը: Օջախի բացահայտումից 

հետո սկսվում է երկրորդ փուլը 

Երկրորդ փուլ- օջախի վերբալացում: Դեռահասը խոսում է այն ամենի 

մասին, ինչ իրեն ցավ է պատճառում: 

Երրորդ փուլ- իրադարձությունների վերագնահատում կամ պիտակների 

փոխարինում, օրինակ, թշնամի- տհաճ մարդ, ընկերուհի- ծանոթ: 

Չորրորդ փուլ- փոխում ենք իրադարձության հուզական երագավորումը: 

Հինգերորդ փուլ- ոչնչացնում ենք օջախը: 

Գեշտալտ թերապիա 

Տագնապի հաղթահարում 

Նպաատակը- տագնապի հաղթահարում 

Հրահանգ` 

Հարց տուր ինքդ քեզ և անկեղծորեն պատասխանիր նշված հարցերին 

 Տագնապայնության և ապագայի հետ կապված 

անհանգստությունների պատճառով արդյո՞ք ես չեմ ոչնչացնոում իմ 

ներկան 

 Ես տագնապ եմ զգում, որովհետև իմ խնդիրը <<մեծ է և 

անհաղթահարելի>>, թե՞ ես պարզապես ժամանակ եմ ձգում:  

 Արդյո՞ք ես հնարավորություն ունեմ անելու այս պահին այն, ինչ 

ինձ անհանգստացնում է, օրինակ, զանգել և ասել ինչ-որ մեկին այն, 

ինչ ուզում եմ ասել և այլն: 

Դերերի խաղարկում (խմբային աշխատանք) 

Նպատակ- ինքնավերլուծություն, ներանձնային խնդիրների 

հաղթահարում 

Խմբի անդամները խաղարկում են իրենց ներքին կոնֆլիկտները, որոնք 

միգուցե և նրանց կողմից չեն գիտակցվում, սակայն շրջապատողների 

համար ակնհայտ են:  Օրինակ, եթե դեռահասներից որևէ մեկը, 

չափազանց դյուրագրգիռ է, սակայն դա չի նկատում, կարելի է նրան 

առաջարկել խաղալ ինչ-որ մեկի դերը, ով ամեն փոքր բանից բորբոքվում 

է, վիճում: Դերի խաղարկման ընթացքում վերջինիս խնդրում են, որ 

հատկապես բնավորության այն գիծը, որի կրողն ինքն է հանդիսանում, 

ավելի ընդգծի դերային խաղի ընթացքում:  Իսկ եթե մասնակիցը 

գիտակցում է իր բացասակաան կողմը և ցանկանում է ազատվել դրանից, 

նրան առաջարկում են խաղալ այնպիսի մարդու դեր, ով չունի այդ գծերը: 

Դերի խաղարկման համար յուրաքանչյուր մասնակցի տրվում է 5-10 

րոպե:  

 

Հնաոճ իրերի խանութ 

Նպատակ- ինքնագնահատականի բարձրացում 

Հրահանգ- նստեք, փակեք աչքերը, պատկերացրեք, որ դուք գտնվում եք   

մի խանութում, որտեղ թանկարժեք հնաոճ իրեր են վաճառում:  Մտովի 

այնտեղից ընտրեք ցանկացած իր և պատկերացրեք, որ հենց դուք եք այդ 

իրը:  Այդ իրի անունից պատմեք ձեր մասին, ինչպե՞ս եք ձեզ զգում, ինչու՞ 

եք հայտնվել խանութում, ո՞վ է և որտե՞ղ է ձեր նախկին տերը: Բացեք 

աչքերը և կիսվեք ձեր զգացմունքներով խմբի հետ:  

Երազների երկխոսություն 

Նպատակ- երազների իմաստի վերլուծություն (աշխատանք երկու հոգով) 

Հրահանգ- դեռահասները զույգեր են կազմում,  յուրաքանչյուր զույգի 

հրահանգ է տրվում նկարել իր երազը կամ իր երազից երկու կամ երեք 

դետալ:  Զույգերից մեկը դիմացինի նկարից մի հերոս է ընտրում, որի 

դերում ինքը պետք է հանդես գա, և այդ հերոսի անունից երկխոսություն է 

գնում նկարը նկարողի և իր երազի հերոսի միջև:  Երազը նկարողը 

վերջում  ասում է, արդյոք իրական կյանքում կարող է նման իրավիճակ  

լինել և նման խոսակցություն ծավալվել:  

Կոգնիտիվ թերապիա 

Վախի հաղթահարում 

Նպատակ- վախի հաղթահարում 

Եթե վախը ոչ ռացիոնալ պնդումների, մտքերի արդյունք է, ապա պետք է 

անել հետևյալը` 

Փորձեք ծիծաղել   ձեր վախի վրա: 

Օրինակ, եթե պատկերացնենք, որ դուք որևէ բան եք պատրաստել և 

վախենում եք, որ տան անդամները չեն հավանի, փորձեք մտածել 

ռացիոնալ կերպով: Եթե նրանք չհավանեին` կասեին, եթե չեն ասում և 

շարունակում են ուտել, ուրեմն հավանում են…ծիծաղեք այն բանի վրա, 

որ դուք սպասումներ ունեք այնտեղ, որտեղից պետք չէր սպասումներ 

ունենալ: 

Անկեծորեն պատմեք ձեր վախը ձեզ հարազատ որևէ մեկին և 

նկարագրեք, թե ինչ հույզեր եք  ունենում վախենալիս:  

Փորձեք գտնել, ձեր` վախի վերաբերյալ առկա սխալ կամ սուտ  

պատկերացումները և փոխարինեք դրանք ռացիոնալներով: 

Ստեղծագործական ակտիվության բարձրացում 

Քայլ 1- որևէ խնդիր ընտրեք, առանց մտածելու սպիտակ թղթի վրա արագ 

գրեք այն բոլոր հնարավոր լուծումները, որոնք կարող ենտրվել այդ 

խնդրին:   

Քայլ 2- որոշումների ինքնագնահատում - ձեր կողմից տրված 

պատասխաններից առանձնացրեք պիտանի և անպետք 

պատասխանները: Գնահատեք այդ պատասխանները հինգ բալանոց 

համակարգով, որքան կիրառելի է պատասխանը, այնքան բարձր են 

միավորները:  

Քայլ 3- լավագույն որոշման ընտրություն- դա կարող է լինել մեկ 

պատասխան կամ պատասխանների համախումբ: 

Ուշադրության կենտրոնացում 

Նպատակ- իրավիճակի վերաիմաստավորում 

Շատ հաճախ դեռահասը իր ուշադրությունը կենտրոնացնում է  

իրավիճակի ինչ-որ դետալների վրա` անտեսելով լրացուցիչ ` ոչ պակաս 

կարևոր գործոնները:  Այս տեխնիկայով կարելի է աշխատել այն դեպքում, 

երբ դեռահասը տխուր է, հիասթափված: 

Հրահանգ- մտովի պատկերացրու այն իրավիճակը, որը քեզ 

անհանգստացնում է, բայց ուշադրություն դարձրու ոչ թե այն ամենի վրա, 

ինչի վրա ուշադրություն էիր դարձրել նախկինում, այլ նոր` ինչ-որ ուրիշ 

գործոնների վրա: Դա բավական դժվար է լինելու, քանի որ մեր 

ուշադրությունը անընդհատ վերադառնում է այնտեղ, որտեղ եղել է, բայց 

փորձիր:  Այս տեխնիկան կօգնի կյանքում տարբեր խնդրահարույց 

իրավիճակներին այլ տեսանկյունից նայել:  

Վերհիշում 

Նպատակ- գաղտնի ինֆորմացիայի վերհանում 

Աղոտ վերհիշում - դեռահասին խնդրում ենք   իր կյանքից  իր համար 

կարևոր ինչ-որ իրավիճակ հիշել, բայց ոչ շատ մանրակրկտորեն, այլ 

ընդհանուր տպավորությունը: Բոլոր հիշողությունները անհրաժեշտ է 

գրել թղթի վրա:  

Մանրակրկիտ վերհիշում-  հիմա փորձում ենք վերադառնալ այդ 

իրադրություն, սակայն օգտագործելով բոլոր զգայությունները` 

տեսողություն-գրում ենք, թե  ինչ գույներ կային այդ իրավիճակում, ինչ 

առարկաներ, ինչ լուսավորություն, լսողություն-  ինչ խոսակցություններ 

կային, ձայներ, երաժշտություն, հոտառություն- ինչ բույրեր կան այդ 

իրավիճակը հիշեցնող, կինեսթետիկա- ինչ շարժումներ են տպավորվել 

այդ իրավիճակից, հույզեր- ինչպես է իրեն զգում, ուրախ է , տխուր…: 

Համեմատում ենք առաջին հիշողությունը երկրորդի հետ, ինչ 

մանրամասներ կային, որ աղոտ վերհիշման դեպքում չէր հիշել 

դեռահասը, ինչու՞: Միգուցե այդ ինֆորմացիան ինչ-որ կարևոր բանի 

մասին է հուշում: 

Վերագրման  հստակեցում 

Նպատակ- իրավիճակի վերաիմաստավորում 

Դեռահասին առաջարկում ենք ընտրել որևէ պրոբլեմային իրավիճակ:  

Այնուհետև գրել այդ իրավիճակի առաջացման պատճառները:  Գրելուց 

հետո հոգեբանի հետ միասին երեխան պետք գրի լրացուցիչ այլ 

պատճառներ, որոնք նա միգուցե և չէր գրել, սակայն հնարավոր է, որ 

դրանք ևս կարող էին ընկած լինել այդ իրավիճակի հիմքում:  Դեռահասը 

և հոգեբանը շարունակում են գրել այնքան, մինչ  մեծ ցուցակ կստացվի:  

Այնուհետև յուրաքանչյուր պատճառի դիմաց գրում ենք` կողմ, եթե 

կարծում ենք, որ հենց այդ պատճառը կարող էր ընկած լինել իրավիճակի 

հիմքում և եթե կարծում ենք, որ այդ պատճառի` իրավիճակի հիմքում 

ընկած լինելու հանգամանքն այդքան էլ հավանական չէ: 

Գնահատման հստակեցում 

Նպատակ- ինքնակարգավորման կարողության զարգացում 

Դեռահասին հանձնարարություն է  տրվում թղթի վրա գրել անցյալից 

տաս իրավիճակ,  որոնք հիասթափեցրել են իրեն, այնուհետև 1-7 

բալանոց համակարգով գնահատել այդ իրավիճակում  անցյալում  իր 

զգացած հիասթափության մակարդակը, և ևս մեկ անգամ նույն բալանոց 

համակարգով  կրկին գնահատել  իրավիճակը:  Միավորների 

տարբերությունը  թույլ կտա դեռահասին գիտակցել, թե որքանով են 

սովորաբար մարդիկ գերագնահատում իրավիճակի լրջությունը[12]: 

Ստիպված ընտրություն 

Նպատակ- սխալ համոզմունքների վերացում 

Հարկավոր է գտնել այն սխալ համոզմունքը, որն ընկած է դեռահասի շատ 

խնդիրների հիմքում: Օրինակ, դեռահասը կարող է հավատալ, որ իր 

կյանքի նպատակը որևէ երևակայական <<պետք է>>-ներն  ու 

<<պարտավոր եմ>>-երն իրագործելն է:  Հարկավոր է այնպիսի 

փաստարկներ բերել, որոնք չափազանց համոզիչ կլինեն և կփոխեն 

դեռահասի տեսակետն առ այն, որ նա որևէ բան պետք է կամ պարտավոր 

է անել: Կարելի է օրինակ բերել, որ մարդկային ուղեղից բացի բնության 

մեջ  ուրիշ ոչ մի տեղ <<պետք է>> կամ <<պարտավոր ես>> 

հասկացություն չկա: Կարելի է խաղարկել այնպիսի իրավիճակ, երբ 

դեռահասը պետք է ընտրություն կատարի երկու կարևոր <<պետք է>>-

ների միջև, այդպիսով նա կհասկանա, որ միշտ էլ լինում է ընտրության 

հնարավորություն:  

 

Մարմնաշարժողական թերապիա 

Նպատակ- մկանային լարվածության թուլացում 

Խնձոր 

Հոգեբանը և դեռահասը կանգնում են իրար դիմաց  1-1,5 մետր 

հեռավորության վրա:  

Հրահանգ- պատկերացրու, որ մենք այգում ենք: Մեր դիամց խնձորենի է, 

որի վրա կան գեղեցիկ, հասած պտուղներ: Դու տեսնում ես, որ 

ամենավերևի ճյուղի վրա է ամենահյութալի խնձորը: Երևի հենց դա էլ 

ամենահամեղն է: Արի փորձենք այն վերցնել: Ձգվիր դեպի ճյուղը, ձեռքդ 

ավելի վերև պարզիր, ավելի: Կարողացանք… խորը արտաշնչում ենք: 

Բռունցք 

Նպատակ- մկանային լարվածության թուլացում 

Բռունցք արեք այնպես, որ մատներն ընդհանրապես չերևան: Մի քանի 

րոպե անընդհատ ամուր փակեք և բացեք բռունցքը: Կրկնեք 

վարժությունը հինգ անգամ: Եթե փակ աչքերով անեք, կրկնակի 

արդունավետ կլինի: Վարժությունն անհրաժեշտ է անել միառժամանակ 

երկու ձեռքերով:  

Հանգստացնող շնչառություն 

Նպատակ- մկանային լարվածության թուլացում 

Կանգնած կամ նստած վիճակում խորը շունչ քաշեք: Պահեք շունչը և 

պատկերացրեք, որ ձեր առջև մեծ շրջան է, դանդաղ օդը փչեք այդ շրջանի 

մեջ: Կրկնեք այդ վարժությունը չորս անգամ:  

Այնուհետև պատկերացրեք, որ ձեր առջև եռանկյուն է, փչեք օդը 

եռանկյան մեջ:  Վարժությունը կատարում ենք երեք անգամ: 

Վերջում հարկավոր է երկու զուգահեռ  գծեր պատկերացնել և օդը փչել 

դրանց մեջ: Այս վարժությունը ևս կրկնում ենք երեք անգամ:  

Նեյրոլինգվիստիկ ծրագրավում 

Հիսուն տարի անց 

Դեռահասին խնդրում ենք փակել աչքերը, պատկերացնել  այն մարդուն, 

որի հետ նա կոնֆլիկտ ունի, կամ պատկերացնել այն խնդիրը, որն այս 

պահին անլուծելի է թվում: Այնուհտեև խնդրում ենք պատկերացնել,  որ 

արդեն 50 տարի անցել է:  Եվ նկարագրել նույն մարդու կամ խնդրի 

հանդեպ վերաբերմունքը: Սովորաբար խնդրի հանդեպ վերաբերմունքը 

այս տեխնիկայի կիրառումից հետո կտրուկ փոխվում է [15]: 

Արտ թերապիա 

Անցյալի և ապագայի ձեռքեր 

Նպատակ- ինքնավերլուծության իրականացում 

Դեռահասին առաջարկում ենք թղթի վրա նկարել իր ձեռքերը, մեկի 

վերևում գրել անցյալի, մյուսի վերևում` ապագայի ձեռքեր: Անցյալի 

ձեռքերում գրել այն բոլոր բացասական 

հիշողությունները, որոնք դեռահասն 

ունի անցյալից, ապագայի ձեռքերում 

այն դրականը, այն ձեռքբերումները, 

որոնք ունի իր կյանքում:  Վերջում 

հոգեբանը երեխայի հետ միասին 

քննարկում է այն գաղափարը, որ ամեն 

բան հաղթահարելի է և եթե նա կարողացել է անցնել անցյալի տճահ 

ճանապարհները, կկարողանա անցնել ցանկացած ճանապարհ: 

Ավատար 

Նպատակ- ինքնավերլուծության իրականացնում 

Հրահանգ- գտիր աշխարհում մի բան, որն արտացոլում է քո  ներքին 

աշխարհը և նկարիր այն: Դա կարող է լինել մուլտֆիլմի հերոս, դա կարող 

է լինել ինչ- որ իր և այլն: Թող քո նկարը այնքան յուրահատուկ լինի, 

որքան քո հոգին է:  

Ավարտելուց հետո ուշադիր նայիր նկարին և փորձիր  պատասխանել, թե 

ինչու ես ընտրել հենց այդ նկարը: Ի՞նչն է քեզ ամենաշատը դուր գալիս 

կերպարի մեջ, ինչը՞ դուր չի գալիս և ինչը՞ կցանկանայիր փոխել: 

Սպոնտան նկարչություն 

Նպատակ- պահանջմունքների բացահայտում 

Դեռահասին առաջարկում  ենք փակել աչքերը և նկարել  այն, ինչ 

կցանկանա, առանց երկար մտածելու և  վերլուծելու, թողնելով, որ ոչ թե 

միտքը, այլ միայն ձեռքերն աշխատեն: Նկարն ավարտելուց  և աչքերը 

բացելուց հետո դեռահասը պետք է խոսի այն մասին, թե ինչ է տեսնում 

նկարում (և այն ամենը, ինչ նա կտեսնի կխորհրդանշի իր 

պահանջմունքները): Ապա հնարավորություն ենք տալիս շտկել նկարը, 

ավելացնել այն ամենն, ինչ պակասում է: 

Նշենք, որ գրքի այլ բաժիններում ևս կան բազմաթիվ արտ- թերապևտիկ 

տեխնիկաներ[22]: 

Լոգոթերապիա 

Պարադոքսալ ինտենցիա- հոգեբանը ոգեշնչում է դեռահասին, անել հենց 

այն, ինչից վերջինս խուսափում է, օրինակ, եթե վախենում է փակ 

տարածությունից, խնդրում ենք, որ, թեկուզ իրեն ստիպելով, մնա այնտեղ, 

ենթադրվում է, որ որոշ ժամանակ անց վախն անհետանում է: 

Կյանքի իմաստի բացահայտում- օրինակ այն մարդը, որ կյանքում խնդիր 

է ունեցել, իր կյանքի իմաստը գտնում է նրանում, որ օգնում է այն 

մարդկանց, ովքեր ունեն նմանատիպ խնդիր:  

Վարքաբանական մոտեցում 

Շեյփինգ մեթոդիկա- օգտագործվում է բարդ վարքի փուլային 

մոդելավորման համար: Ստեղծվում է հաջորդական քայլերի շղթա, որոնք 

վերջնարդյունքում կհանգեցնեն նպատակի իրագործմանը: Այստեղ 

կարևոր է այն, որ շղթայի առաջին կետը հեշտ լինի, որպեսզի 

ինքնագնահատականի անկում չլինի: 

Ֆեդինգ- բացասական հույզեր առաջացնող գրգիռների ազդեցության 

թուլացում, օրինակ, երբ մարդը որևէ բանից վախենում է, նրան ցույց են 

տալիս իր վախի օբյեկտի նկարը, այնուհետև հանգստացնող 

ազդեցություն ունեցող որևէ նկար, այնքան ժամանակ, մինչ կերպարի 

հետ կապված վախը կանհետանա[15]: 

3.4 Հոգեշտկող և զարգացնող  խմբային աշխատանքներ դեռահասների 

հետ 

 

Հոգեբանական հեռավորության չափում 

Նպատակը-  հասակակիցների միջև եղած անձնական տարածության 

որոշում:  

Երկու հոգի կանգնում են իրար դիմաց` 10  մետր հեռավորության վրա: 

Ապա դանդաղ սկսում են մոտենալ իրար: Մոտենալ այնքան, քանի դեռ 

նրանցից մեկը չի զգա, որ այլևս չի կարողանում մոտենալ: Նաև նա, ում 

մոտենում են պետք է նշի, թե երբ իր մոտ ցանկություն առաջացավ 

ասելու` կանգնիր: Առաջադրանքը կատարելուց հետո քննարկվում է, թե 

ով ինչպես է զգում դիմացինի հոգեբանական հեռավորությունը, ո՞վ 

անցավ թույլատրելի սահմանը` չզգալով` ո՞վ ավելի քիչ եկավ: 

Երկու շրջան 

Նպատակ- ապրումակցման կարողության զարգացում 

 Մասնակիցները բաժանվում են  երկու խմբի` արտաքին և ներքին։ 

Ներքին խումբը շրջանաձև կանգնում է և որևէ թեմա քննարկում, ներքին 

խմբի անդամներից յուրաքանչյուրի հետևում մեկ հոգի է կանգնում ՝ 

նրանք կազմում են արտաքին խումբը՝ վերջիններս կարծես 

կներկայանան որպես իրենց դիմացինների ներքին ձայն: Քննարկման 

ընթացքում, դադարների ժամանակ, ներքին ձայնը կարող է խոսել իր 

դիմացը կանգնած անձի փոխարեն, ներկայացնել նրա հուզական 

վիճակը, ապրումները:  

Կրկնօրինակում 

Նպատակ- բարդույթների հաղթահարում  

Դեռահասներին որևէ դեր է տրվում, որից հետո նրանք պետք է այդ դերը 

խաղան` բոլորը նույն դերը, սակայն յուրաքանչյուրն իր  ձևով: 

Քննարկման փուլում որոշվում է, թե տվյալ դերակատարումը ով ավելի 

լավ կատարեց։  

Լեզվի ուժը 

Նպատակ- ինքնավերլուծության իրականացում 

Մասնակիցները բաժանվում են զույգերի, յուրաքանչյուրը պետք է նայի 

դիմացինին և ասի հետևյալ երկու նախադասությունները` <<ես պետք 

է․․․>> <<բայց ես գերադասում եմ>> : Վերջում քննարկվում են 

պատասխանները: 

Դժվար իրավիճակներ 

Նպատակ- բարդ իրավիճակներից դուրս գալու կարողության զարգացում 

Հրահանգ- եկեք մի քանի դժվար իրավիճակ ընտրենք, որում երբևէ 

հայտնվել եք և փորձենք լուծում գտել դրան:  

Թեմա մեկ- բարդ զրույց` խոսել որևէ մարդու հետ այն հարցի շուրջ, որի 

շուրջ չէր կարողանում խոսել մինչ այդ: 

Թեմա երկու- խնդրանք` պետք է որևէ բան խնդրել որևէ մեկից: 

Թեմա երեք- պահանջ` պետք է որևէ բան պահանջել։ 

Թեմա չորս- պետք է ասել, որ իրեն ինչ-որ բան դուր է գալիս։ 

Ընկերոջ փոխարեն 

Նպատակ- ապրումակցման կարողության զարգացում 

Հոգեբանը որևէ հարց է տալիս` երկու իրար կողք նստած աշակերտներից 

մեկը պիտի պատասխանի ընկերոջ փոխարեն: Վերջում ստուգում ենք 

ճի՞շտ էր պատասխանը, թե` ոչ: 

10 բացասական բնավորության գիծ 

Նպատակ- ինքնավերլուծության իրականացում 

Անդամները շրջանաձև նստում են, նրանցից մեկը դուրս է գալիս դուրս, 

մյուսները թվարկում են վերջինիս բացասական հատկանիշները, որից 

հետո նա վերադառնում է և փորձում գուշակել թվարկած 

հատկանիշներից առնվազն երեքը, որպեսզի թողնեն, որ նստի [26]:  

Գովազդ 

Նպատակ- ստեղծարարության զարգացում 

Հրահանգ- եկեք պատկերացնենք,որ հավաքվել  ենք այստեղ, որպեսզի 

գովազդային  տեսահոլովակ նայենք:Մեր խնդիրն է այնպես ներկայացնել 

ապրանքը,որպեսզի բոլորին հետաքրքրի:Հետաքրքիրն այն է,որ մեր 

գովազդի օբյեկտը մարդիկ են,որոնք այստեղ նստած են:Ձեր առջև 

քարտեր կան դրված, որոնց վրա անուններ են գրված, քարտերից մեկը 

ընտրում եք և ում անունը գրված եղավ, նրան պիտի գովազդեք, 

անգամ,եթե ձեր անունն է ,ապա`ձեզ: Կա ևս մի կանոն, դուք չպետք է 

բարձրաձայնեք այն մարդու անունը, ում գովազդում եք: Մարդուն պետք է 

նկարագրել, որպես <<արտադրանք>>:  Մտածեք, թե ինչ ապրանք է նա 

ներկայացնում: ամեն գովազդ կարող է տևել մինչև մի քանի րոպե: 

Խումբը պետք է գուշակի, թե ում մասին է խոսքը:  

Մատուցող ճաշի մեջ ճանճ կա 

Նպատակ- կոնֆլիկտային իրավիճակներից ելք գտնելու կարողության 

ձևավորում  

Հրահանգ- պատկերացրեք, որ դուք ճանապարհորդում եք օտար երկրում: 

Հանկարծ նկատում եք, որ ձեր ճաշի մեջ միջատ կա, կանչում եք 

մատուցողին, նա ասում է, որ դա համեմունք է, դուք չեք համաձայնվում և 

կանչում եք մենեջերին, սկսվում է քննարկում:  Երկրորդ դերի դեպքում 

դուք ռեստորանի մենեջերը դուք եք: Վերջում  քննարկում ենք խնդրին 

լուծում տալու կարողության առանձնահատկությունները [7]: 

Օտարերկրացին և թարգմանիչը 

Նպատակ- դիմացինին լսելու և հասկանալու կարողության զարգացում 

Ընտրվում է երկու հոգի` մեկը պիտի լինի օտարերկրացի, մյուսը` նրա 

թարգմանիչը: Ներկաներն էլ հանդես են գալիս որպես լրագրողներ: 

Խնդիրն այն է, որ օտարերկրացին ոչ մի ուրիշ լեզվով չի կարողանում 

խոսել, և միայն թարգմանիչն է կարողանում նրան հասկանալ: 

Լրագրողները սկսում են հարցեր տալ, օտարերկրացին պատասխանում 

է իր մայրենի լեզվով, իսկ թարգմանիչը փորձում է թարգմանել նրա 

ասածները: Վերջում քննարկվում է, արդյո՞ք թարգմանիչը ճիշտ էր 

հասկանում օտարերկրացուն: 

Ընդհանրությունների բացահայտում 

Նպատակ- միջանձնային հարաբերությունների կարգավորում 

Մասնակիցները շրջանաձև կանգնում են, նրանցից որևէ մեկին գնդակ է 

տրվում: Վերջինս պետք է գնդակը գցի խմբի մեկ այլ անդամի և ասի, թե 

ինչ հոգեբանական առանձնահատկություն, բնավորության գիծ կա, որ 

իրենց միավորում է, օրինակ, երկուսս էլ  հանդուրժող ենք, բարի….: Նա, 

ում գցել են գնդակը, այն բռնելուց հետո պետք է ասի, կամ համաձայն եմ , 

եթե համաձայն է, որ ինքն իրոք ունի այդ որակը, կամ պետք է ասի` 

կմտածեմ, եթե համաձայն չի[4]: 

Կոլաժի պատրաստում 

Կոլաժ բառն առաջացել է ֆրանսերեն  

collage` փակցնել բառից: Իմաստը 

կայանում է նրանում, որ հոգեբանն 

առաջարկում է որևէ պաստառի վրա  

ամսագրերից, թերթերից նկարներ ընտրել, 

կտրել և միավորել դրանք մեկ թեմայի 

շուրջ: Կոլաժը կարելի է լրացնել տարբեր գրություններով: Դեռահասների 

համար որպես կոլաժի թեմա կարող են ծառայել  հետևյալ թեմաները` 

1. Ինչպիսի՞ն եմ ես 

2. Ինչպիսի՞ն են ինձ տեսնում ուրիշները 

3. Իմ նպատակները, երազանքները 

4. Լիակատար երջանկության համար ինձ չի բավականացնում 

5. Ես և իմ ընկերները: Ի՞նչն է մեզ միավորում, ինչն է բաժանում 

6. Իմ ապագան 

7. Ես մեծ եմ  

8. Ես` իմ ծնողների աչքերով  

Պատրաստելու համար անհրաժեշտ է ամսագիր, մատիտներ, սոսինձ և 

մկրատ:  Վերջում երեխան ներկայացնում է իր պատրաստած 

աշխատանքը, ասում, թե որտեղ ինչ է գրել և ինչու:  

Գլուխգովանության աթոռ 

Նպատակ- ինքնագնահատականի մակարդակի բարձրացում 

 Հոգեբանը աթոռ է դնում դասասենյակի մեջտեղում կանչում որևէ մեկին, 

ով կցանկանար նստել այդ աթոռին, այնուհետև ասում է, որ դա 

իրականում հասարակ աթոռ չի, գլուխգովանության աթոռ է և ով նստում 

է վրան, իրավունք է ստանում գլուխգովանությամբ զբաղվել: Աթոռին 

նստողը պետք է սկսի իր խոսքը հետևյալ արտահայտությամբ` << Ուզում 

եմ գլուխ գովել և ասել, որ…>>, ով վերջացնում է, ինքն է ընտրում, թե 

հաջորդը ով պիտի մոտենա: Վերջում ընտրում են լավագույն 

գլուխգովանին[27]: 

Միջանձնային արգելքների հաղթահարում 

Նպատակ- միջանձնային արգելքների հաղթահարում 

Խումբը բաժանվում է երկու մասի, մասնակիցները կանգնում են իրար 

դիմաց: Հոգեբանի կողմից հնչում է հրահանգը`ազդակի հնչելուց հետո 

հարկավոր է ողջունել/ բարևել միմյանց, ամեն անգամ նորովի, քանի որ 

հրահանգները տարբեր են լինելու: Վերջում կորոշվի լավագույն զույգը: 

Եվ այսպես` ողջունում ենք իրար այնպես…  

 կարծես հին ընկերներ ենք 

 ինչպես կողջունեին այն մարդիկ, ովքեր վիճել են միմյանց հետ 

 ինչպես` տնօրենը իր աշխատակցին 

 ինչպես` փոքր երեխան իր հորը 

 ինչպես` աշակերտն ուսուցչին 

Բարկացած փուչիկներ 

Նպատակ- ինքնատիրապետման մակարդակի զարգացում:  

Հոգեբանն առաջարկում է դեռահասներին փուչիկներ փչել և կապել 

դրանք: Փուչիկը խորհրդանշում է մարմինը, իսկ օդը` դրա մեջ եղած 

ատելությունը: Քննարկվում են հետևյալ հարցերը` 

 Ինչպե՞ս կարելի է հանել ատելությունն այնտեղից 

 Եթե չփչենք, ինչ կլինի փուչիկի հետ 

 Իսկ մարդու հետ 

 Ինչպես անել, որ օդը դուրս գա փուչիկի միջից, բայց փուչիկը 

չվնասվի 

 Կարո՞ղ է արդյոք մարդը կառավարել իր բարկությունը 

Հանգիստ և ագրեսիվ պատասխաններ 

Նպատակ- տարբեր իրավիճակներում ադեկվատ հակազդումներ 

ցուցաբերելու կարողության ձևավորում 

Ամեն մասնակցի առաջարկվում է ստեղծված իրավիճակի համար 

առաջարկել հանգիստ  և ագրեսիվ պատասխաններ: 

Իրավիճակներ 

- Ընկերը խոսում է ձեր հետ, իսկ դուք ցանկանում եք գնալ 

-  Ձեր դասընկերը շեղում է ձեր ուշադրությունը կարևոր գործից, ձեզ 

հարցեր է տալիս, իսկ դուք ցանկանում եք աշխատել 

- Ձեզ ինչ-որ մեկը նեղացրել է: 

 Բաժակ 

Նպատակ- սեփական վարքի հետևանքների գիտակցում 

Դեռահասներին առաջարկում ենք վերցնել միանգամյա օգտագործման 

համար նախատեսված բաժակ, և դրա հետ անել այն ամենն ինչ 

ցանկանում են, այն ամենն ինչ կանեին, երբ բարկացած լինեին: Որից 

հետո հոգեբանն առաջարկում է բաժակն իր նախկին տեսքին 

վերադարձնել: Քննարկվում են հետևյալ հարցերը` 

 Կարո՞ղ ենք մենք ագրեսիվ գործողություններից հետո 

վերականգնել ամեն բան 

 Եղե՞լ է որ ագրեսիվ վարք ցուցաբերելուց հետո փոշմանեք ձեր 

արարքների համար 

 Եթե մենք մեր վարքով մարդու հոգուն ենք դիպչում, հնարավոր է 

արդյոք վերականգնել հարաբերությունները առանց հետքեր 

թողնելու 

 

Կար-չկար մի աղջիկ/տղա կար, որն ինձ նման չէր 

Ի. Մայակովա, Ն. Շամիլյովա 

Նպատակը- սեփական ինքնագնահատականի վերաիմաստավորում 

Անհրաժեշտ նյութեր- թելեր, տարբեր նյութեր` ուլունքներ, կոճակներ, 

մկրատ, սպիտակ թուղթ 

Հրահանգ 

- Թելերով պատրաստեք մի տղա/ աղջիկ, որը նման չէ ձեզ 

- Պատրաստեք տիկնիկի հիմքը թելերից 

- Զարդարեք տիկնիկը լրացուցիչ աքսեսուարներով 

- Անուն տվեք նրան, ու պատասխանեք հետևյալ հարցին` <<Ինչո՞վ 

նա նման չէ ինձ>> 

- Վերցրեք թուղթ ու գրիչ գրեք մի փոքր պատմություն այդ տիկնիկի 

մասին, պատմությունը պետք է սկսվի` Կար չկար մի աղջիկ/տղա 

կար, որը նման չէր ինձ, ավարտեք պատմությունը, և ահա 

հանկարծ… նախադասությունով: 

- Թուղթը ծալեք, վրան ինչ-որ նշան արեք, որ հոգեբանն իմանա, որ 

ձեր թուղթն է, և տվեք հոգեբանին: 

- Հոգեբանը հավաքում է թղթերը, խառնում և ապա բաժանում 

երեխաներին այնպես, որ նույն մարդո գրածը իրեն չընկնի: 

- Երբ երեխաները բացում են ծրարը, կարդում են նախորդ գրվածը և 

շարունակում են <<Եվ ահա հանկարծ…>>-ով սկսվող 

նախադասությունը այնպես, որ պատմվածքն ավարտվի: 

- Հոգեբանը նորից հավաքում է թղթերը և բաժանում իրական 

պատմվածքի հեղինակներին 

- Ինչը ձեզ զարմացրեց, երբ կարդացիք շարունակությունը 

- Ինչն եք ընդունում և ինչն եք մերժում  ձեր պատրաստած 

աղջկա/տղայի մեջ 

- Ինչով է արժեքավոր ձեր համար այդ աղջիկը/տղան, որը ձեզ նման 

չէ 

Մեթոդիկան հնարավորություն է տալիս վերլուծել և հասկանալ մեզ 

անցյալում, մեզ տարիներ առաջ: Գտեք ձեզ նման և տարբեր 

հատկանիշները տիկնիկների և կհասկանաք, որ միգուցե դա ձեր ներքին 

աշխարհն է , և այն շատ տարբեր է: 

4. Հոգեբանական աշխատանք դեռահասների ծնողների հետ 

4.1   Հոգեբանական տեխնիկաներ  դեռահասների ծնողների հետ 

աշխատանքի համար 

Հուզական ընկալում 

Նպատակ- ինքնավերլուծության իրականացում 

Հրահանգ- հարգելի ծնողներ մի պահ փակեք աչքերը և պատկերացրեք, 

որ դուք հանկարծ փողոցում հանդիպել եք ձեր  լավ ընկերներից մեկին: 

Ինչպե՞ս ցույց կտաք, որ ուրախ եք նրանտեսնել, որ նա ձեր համար թանկ 

է, կարևոր նշանակություն ունի: Իսկ այժմ պատկերացրեք, որ 

դիմավորում եք ձեր երեխային, երբ նա վերադառնում է դպրոցից, և դուք 

ուրախ եք նրան տեսնել: Պատկերացանելուց հետո քննարկվում են 

հետևյալ հարցրեը` 

 Ո՞րն էր տարբերությունը 

 Արդյո՞ք միշտ ենք մենք մեր երեխաներին ցույց տալիս մեր 

զգացմունքները 

Միասին արված նկար 

Նպատակ- ծնող երեխա հարաբերությունների կարգավորում, 

համագործակցային կարողությունների ձևավորում 

Հրահանգ- հիմա մենք կաշխատենք զույգերով` յուրաքանչյուր երեխա 

կաշխատի իր ծնողի հետ, հարկավոր է միասին նկարել <<Իմ տունը>> 

թեմայի շրջանակներում:  Առաջադրանքի կատարման համար 

նախատեսված է 15 րոպե: Ավարտելուց հետո` յուրաքանչյուր զույգ 

ներակայցնում է իր աշխատանքը: Ընթացքում երեխային տրվում են մի 

շաք հարցեր`  

 Հաճելի՞ էր արդյոք մայրիկի հետ աշխատելը 

 Ո՞վ էր ասում, ինչ նկարել 

 Ի՞նչն էր օգնում կամ խանգարում աշխատանքի ընթացքում[27]: 

 

5 իրավիճակ 

Նպատակ – ռեֆլեքսիվ վերլուծությունների իրականացում 

Հրահանգ- գրեք երեխայի հետ կապված 5 իրավիճակ, երբ դուք ձեզ <<լավ 

եք զգացել>> և երբ ձեզ <<վատ եք զգացել>>: Գրելուց հետո համեմատվում 

են իրավիճակները, եթե շատ ծնողների հետ է իրականացվում  

վարժությունը, քննարկվում է, արդյուք կային նման իրավիճակներ, թե ոչ: 

Առանց դիմակ 

Նպատակ- սեփական զգացմունքներն արտահայտելու հնարավորություն 

Հոգեբանը նախապես քարտեր է պատրաստում, որոնց վրա անավարտ 

նախադասություններ են գրված: Ծնողներին առաջարկվում է 

պատահականության սկզբունքով  որևէ քարտ ընտրել և շարունակել   

քարտի վրա գրված նախադասությունը: 

Նախադասությունները հետևյալն են 

<<Ինձ հատկապես դուր է գալիս, երբ…>>, <<Կարծում եմ, որ  երեխայի 

համար ամենակարևորը…>>, <<Իմ երեխան…>>, <<Երբեմն իսկապես 

ուզում եմ, որ…>>, <<Ամաչում եմ, երբ…>>, <<Կարծում եմ, որ ինձ 

համար` որպես ծնողի, ամենակարևորը…>>, <<Ինձ հատկապես հաճելի 

է…>>, <<Ինձ անհարամր եմ զգում երեխայի առջև, երբ…>>, <<Կուզեի իմ 

մեջ փոխել…>>, <<Երբ…>>, <<Երբեմն երեխան չի հասկանում ինձ, քանի 

որ…>>, <<Ինձ բարկացնում է այն, որ…>>: 

                       Հիշողությունների վերլուծություն 

Նպատակ- երեխայի հետ կապված սպասումների վերլուծություն 

Ծնողները միասին մի շրջանի շուրջ նստում են և պատասխանում 

հետևյալ հարցերին` 

 Ու՞մ պատվին եք դրել ձեր երեխայի անունը 

 Ինչպիսի՞ն էիք պատկերացնում, որ նա կլինի մինչ ծնվելը 

 Արդյո՞ք նա արդարացրեց ձեր սպասումները 

 Ինչպիսի՞ն եք պատկեացնում նրան  10 տարի անց 

 Ի՞նչ հիմքեր ունեք կարծելու, որ այդ սպասումները կարդարացվեն: 

Շատ հաճախ ծնողները երեխաների հետ կապված սպասումներ են 

ունենում, որոնք ոչ միշտ է, որ արդարանում են` մտածում ենք, որ պիտի 

գերընդունակություններով երեխա լինի, պարզվում է, որ այդպես չէ… և 

այլն: Ինչպե՞ս պետք է վարվել նման իրավիճակում, իսկ միգուցե ավելի 

ճիշտ կլինի երեխային ընկալել այնպիսին, ինչպիսին նա կա իրականում: 

Դեռահասի հոգեբանական դիմանկարը 

Նպատակը-  երեխայի դրականա և բացասական կողմերի գնահատում 

Հրահանգ- հարկավոր է տաս րոպեի ընթացքում ստեղծել երեխայի 

հոգեբանական դիմանկարը: Դրա համար անհրաժեշտ է նկարել 

երեխային այնպես, որ այդ նկարում երևան վերջինիս 

հետաքրքրությունները, այն, թե ինչ է նա սիրում, ինչ չի սիրում, 

բնավորության ինչ գծեր ունի: Աշխատանքն ավարտելուց հետո, ծնողը 

մեկնաբանում է նկարը` ընդգծելով երեխայի ուժեղ և թույլ կողմերը [28]: 

Հոգեբանական առակներ, որոնք ծնողները կարող են քննարկել իրենց 

երեխաների հետ 

Երկու գայլերը 

Տարիներ առաջ մի խելացի ծնող բացեց իր երեխայի առջև կյանքի մեծ 

գաղտնիքներից մեկը․ 

- Յուրաքանյուր մարդու մեջ միշտ պայքար է գնում, ճիշտ այնպես, 

ինչպես երկու գայլերի միջև։ Գայլերից մեկը չարն է խորհրդանշում, 

նախանձը, խանդը, էգոիզմը, սուտը,  մյուսը՝ բարին, 

խաղաղությունը, սերը, հավատարմությունը։ 

Տղան, լսելով մոր ասածները, հարցրեց․ 

- Իսկ ո՞րն է նրանցից հաղթում 

- Հաղթում է նա, ում դու կերակրում ես,-պատասխանեց մայրը։ 

Մատիտը 

Մատիտ պատրաստող ծերուկը, մինչ այն կդներ տուփի մեջ և կուղարկեր 

վաճառքի, ասաց մատիտին՝ 

- Կա հինգ բան, որոնք դու պիտի լավ իմանաս, մինչ ես քեզ 

կուղարկեմ մարդկանց աշխարհը։ Միշտ հիշիր այդ հինգ 

կանոնները և երբեք չմոռանաս և դու կդառնաս լավագույն մատիտը։ 

Առաջին- դու կկարողանաս  մեծ գործեր կատարել միայն այն 

դեպքում, եթե թողնես, որ ինչ-որ մեկը քեզ իր ձեռքերի մեջ  վերցնի 

Երկրորդ- դու ցավոտ օրեր կունենաս, կհիասթափվես, բայց այդ 

ամենը կարվի նրա համար, որպեսզի դու ավելի լավը դառնաս։ 

Երրորդ- դու միշտ կկարողանաս ուղղել այն սխալկները, որոնք 

կատարել ես։ 

Չորրորդ- քո ամենակարևոր մասը՝ միշտ քո ներսում է։ 

Հինգերորդ-  ինչ նպատակով էլ, որ քեզ օգտագործեն, դու միշտ 

պետք է  քո հետքը թողնես, անկախ քո վիճակից, պիտի 

շարունակես գրել  ու երբեք չհանձնվել։ 

ՀԱՎԵԼՎԱԾ 1  

Զարգացնող քարտեր 

Կյանքի պատմություն 

Անցյալը, ներկան և ապագան 

Անցյալը 

Գրի մի պատմություն քո անցյալից, որտեղ դու տարբեր մարտահրավերներ ես 

հաղթահարել, և նաև գրի քո անձնային այն որակների մասին, որոնք քեզ թույլ են տվել 

հաղթահարել այդ դժվարությունները: 

______________________________________________________________________________________________________________________________________

______________________________________________________________________________________________________________________________________

______________________________________________________________________________________________________________________________________

__________________________________________________________________________________________________________________________________ 

Ներկան 

Նկարագրիր քո կյանքը, և այն, թե ով ես դու հիմա, ինչով ես տարբերվում քո անցյալի 

ես-ից, որոնք են քո ուժեղ կողմերը և ինչ դժվարությունների ես հանդիպում: 

______________________________________________________________________________

______________________________________________________________________________

______________________________________________________________________________

______________________________________________________________________________ 

Ապագան 

Գրիր քո երազած ապագայի մասին, ինչով կտարբերվի  քո կյանքը , ինչ կփոխվի քո 

մեջ: 

Բաժանման նամակ 

Ում_________________________________ 

Ուզում եմ ասել քեզ ցտեսություն, 

որովհետև____________________________________________________________________

______________________________________________________________________________ 

Երբ ասում եմ, ցտեսություն, զգում 

եմ____________________________________________________________________________

_____________________________________________________________________________ 

Հիշում եմ այն ժամանակները, 

երբ___________________________________________________________________________

_____________________________________________________________________________ 

Դու ինձ սովորեցրել 

ես____________________________________________________________________________

_____________________________________________________________________________ 

Մի բան կա, որ ուզում եմ 

իմանաս______________________________________________________________________

______________________________________________________________________________ 

Ես միշտ 

կհիշեմ_______________________________________________________________________

______________________________________________________________________________ 

 

                                                                                                       

_________________________ից 

